
Ágrip  

Í þessu lokaverkefni er fjallað um mikilvægi umhverfismenntar og sjálfbærni í námi 

leikskólabarna. Lokaverkefnið skiptist í tvo hluta, annarsvegar greinargerð og hins 

vegar verkefnasafn. Í greinargerðinni er fjallað um hugtök eins og umhverfismennt 

og menntun til sjálfbærni, farið er yfir rannsóknir og hugmyndir fræðimanna um 

tengsl umhverfis við nám barna. Seinni hluti greinargerðarinnar fjallar um Skóla á 

grænni grein og markmiðið með því verkefni. Höfundar þessa lokaverkefnis eru 

báðar starfandi á leikskólanum Heklukoti á Hellu og hafa sinnt störfum sem tengjast 

verkefninu Skólar á grænni grein. Þá lýsum við ítarlega hvernig leikskólinn Heklukot 

steig skrefin sjö og hlaut Grænfánann í viðurkenningarskyni. Farið er yfir öll þemu 

Skóla á grænni grein í stuttu máli en þrjú af þeim þemum eru tekin ítarlega fyrir og 

þeim fylgir fjölbreytt verkefnasafn. Þau þemu sem við byggjum verkefnasafnið á eru 

vatn, átthagar og lýðheilsa. Hlutverk og markmið verkefnasafnsins er að leikskólinn 

Heklukot sem og aðrir leikskólar geti styrkt verkefni sín og starf til að ná markmiðum 

Skóla á grænni grein, sem og að þróa starf sem eykur hæfni nemenda á þessu 

námssviði. Verkefnasafnið er byggt upp með áherslur Landverndar og 

meginmarkmiðum Aðalnámskrár að leiðarljósi. 

1 Inngangur  

 Lokaverkefni okkar til B.Ed prófs í leikskólakennarafræðum felst í greinargerð og 

verkefnasafni sem byggt er á grunnþáttum Aðalnámskrár leikskóla en einnig 

markmiðum og þemum Skóla á grænni grein. Tilurð þessa verkefnis er sú að við 

höfum báðar unnið á leikskólanum Heklukoti í nokkur ár og síðustu ár höfum við 

unnið mikið í umhverfismennt með börnum. Á síðasta ári var tekin sú ákvörðun í 

Heklukoti að skólinn skyldi taka þátt í verkefninu Skólar á grænni grein. Við unnum 

báðar í umhverfisnefnd og fylgdum verkefninu úr hlaði með þátttöku starfsfólks og 

barna í leikskólanum. Eftir að leikskólinn fékk viðurkenninguna Grænfánann í maí sl, 

sáum við tækifæri til að útvíkka og þróa umhverfismennt enn frekar.  

Markmiðum og leiðum Skóla á grænni grein eru gerð skil í greinargerðinni, 

auk þess sem við munum rökstyðja mikilvægi umhverfismenntar og menntunar til 

sjálfbærni í leikskólum. Greinargerðinni fylgja þematengd verkefni fyrir leikskóla og 

eru þemun sem notuð eru, í beinum tengslum við vinnu tengda Skólum á grænni 

grein og meginmarkmiðum og grunnþáttum Aðalnámskrár leikskóla. Skólar á grænni 

greinn leggja til tíu þemu sem leikskólar geta valið úr þegar þeir ákveða að vera 

Skólar á grænni grein. Við munum fjalla ítarlerga um þrjú af þessum þemum í 

verkefnasafninu og sýna fram á fjölbreytta og skemmtilega vinnu sem hægt er að 

vinna í umhverfismennt með elstu börnum á leikskóla. Við vildum gera heildstætt 

verkefnasafn sem gæti nýst okkur og öðrum í starfi tengt umhverfismennt almennt 

eða leikskólum sem eru á Grænni grein eða vilja ná því markmiði. Þetta lokaverkefni 

er tvíþætt, annarsvegar greinargerð og hinsvegar þematengt verkefnasafn sem 

samið er fyrst og fremst fyrir leikskólann Heklukot en má útfæra á öðrum 

leikskólum.  

Í greinargerðinni munum við nota hugtökin umhverfismennt og sjálfbærni til 

menntunar í tengslum við markmið Skóla á grænni grein og þá hugmyndafræði sem 

þau standa fyrir. Auk þess styðjumst við við grunnþætti Aðalnámskrár leikskóla og 

útskýringar UNESCO á þessum hugtökum. Við munum rýna í hugmyndir fræðimanna 

á borð við Howard Gardner, John Dewey og Fredrich Fröbel í tengslum við samspil 

náms og umhverfis  og hvernig þessar hugmyndir koma heim og saman við 

meginmarkmið Aðalnámskrár og markmið Skóla á grænni grein. 

Allir leikskólar á Íslandi verða að vinna eftir þeim grunnþáttum sem 

Aðalnámskrá leikskóla leggur upp með. Þessir grunnþættir eru: læsi, 

sjálfbærni,heilbrigði og velferð,lýðræði og mannréttindi, jafnrétti og sköpun. Mikil 

áhersla er lögð á menntun til sjálfbærni og segir Aðalnámskrá leikskóla: „Sjálfbærni 

snýst um samspil umhverfis, efnahags, samfélags og velferðar. Sjálfbærni felur í sér 

virðingu fyrir umhverfinu, ábyrgð, heilbrigði, lýðræðisleg vinnubrögð og réttlæti ekki 

bara í nútíma heldur og gagnvart komandi kynslóðum“ (Aðalnámskrá leikskóla, 

2011).  

Við verkefnavinnuna áttum við gott samstarf við Landvernd, þá sérstaklega við 

verkefnastjóra Skóla á grænni greinn. Við fengum m.a. aðgang að upplýsingum sem 

ekki eru birtar opinberlega ásamt leiðsögn og hugmyndum í verkefnasafnið. 

Markmiðið með verkefnasafninu er að veita innblástur í umhverfismennt og vekja 

áhuga á Grænfánavinnu. Það sem við veltum fyrir okkur er hvernig leikskólar gætu 

styrkt verkefni sín og starf til að ná markmiðum Skóla á grænni grein í 

umhverfismennt og aukið hæfni nemenda sinna á því námssviði. Á þeim forsendum 

byggðum við lokaverkefnið okkar. 

2 Umhverfismennt og menntun til sjálfbærni   

2.1 Hvað er umhverfismennt? 

Hvað merkir hugtakið umhverfismennt? Við vitum að það er mikið notað í tengslum 

við orð eins og umhverfisvitund, sjálfbær þróun, sjálfbærni, umhverfismál og 

umhverfisfræðsla. Þegar við skoðum svo orðið sjálft og úr hvaða orðum það er 

samsett, má draga þá ályktun að umhverfismennt þýði menntun tengd umhverfi og  

umhverfismálum. Í verkefninu Skólar á grænni grein er umhverfismennt gefið visst 

inntak ( sjá. kafla), sem skólar síðan móta og endurskoða reglulega. Í 

verkefnasafninu okkar er inntakið tengt ákveðnum þemum, sem betur verða 

útskýrð síðar. 

Stór hugtök geta vafist fyrir fólki og er oft erfitt að reyna að útskýra fyrir 

hvað þau standa. Þegar við skoðum hugtökin umhverfismennt, umhverfisfræðsla, 

sjálfbærni og sjálfbær þróun eru engin algild svör. Í skýrslu sem unnin var af Stefáni 

Gíslasyni, Umhverfisfræðsla á Íslandi, koma fram útskýringar á þessum hugtökum; 

„Umhverfisfræðsla er samkvæmt orðanna hljóðan fræðsla um umhverfið í víðum 

skilningi þess orðs. Umhverfismennt er líklega víðtækara hugtak sem felur bæði í sér 

það að veita fræðsluna og að tileinka sér inntak hennar. Sjálfbær þróun er „þróun 

sem mætir þörfum okkar, án þess að stefna í voða möguleikum komandi kynslóða á 

að mæta þörfum sínum“.(Stefán Gíslason, 2009:9). Þessar útskýringar á 

hugtökunum eiga góðan samhljóm með okkar eigin hugmyndum og höfum við þær 

að leiðarljósi við vinnu okkar tengda þessu lokaverkefni. Í þessu felst að 

umhverfismennt fjallar um umhverfið, samskipti mannsins við umhverfi sitt og 

sjálfæra þróun. 

Í grein eftir Stefán Bergmann Umhverfismennt í íslenskum skólum, kemur 

fram að hugtakið umhverfismennt hafi fyrst verið skilgreint með nýjum hætti í 

Aðalnámskrá grunnskóla árið 1989 og heitið umhverfismennt tekið upp. Í fyrsta 

skipti árið 1991 var tekið upp skyldunámskeið í grunnnámi kennara um 

umhverfismennt í Kennaraháskóla Íslands (Stefán Bergmann, 2000: 159).  

Á síðustu árum hefur orðið ör þróun í umhverfismennt í leik- og 

grunnskólum landsins. Útikennsla nýtur mikilla vinsælda sem námsgrein og eru 

mörg námskeið í boði fyrir áhugasama kennara. Einnig hefur orðið bylting með 

alþjóðlegu verkefni á vegum Landverndar, Skólar á grænni grein (Eco-schools). Leik- 

og grunnskólar keppast við að fá Grænfánann og verða umhverfisvænir skólar. Þeir 

skólar sem vilja sækjast eftir Grænfánanum verða að halda uppi öflugu og markvissu 

starfi í umhverfismennt og þróa starfið áfram.  

Það er margt sem hefur áhrif á framvindu umhverfismenntar í skólum og 

leikskólum. Áhugi og menntun kennara er þó lykilatriði að mati flestra. Með nýrri 

þekkingu á kennslu og menntun koma ný viðhorf og er því nauðsynlegt að kennarar 

afli sér endurmenntunar til að vera í takt við nýjar kröfur sem gerðar eru í 

menntamálum.  

2.2 Mikilvægi umhverfismenntar og sjálfbærni í námi barna 

Umhverfisfræðsla eða umhverfismennt eru ekki sérstakar námsgreinar í skólum en 

gert er ráð fyrir að þessum sviðum sé sinnt í skólum landsins samkvæmt 

Aðalnámskrám grunn- og leikskóla. Umhverfismennt er ekki einungis fræðsla um 

umhverfismál heldur einnig uppeldi og vinnubrögð sem eiga að vera samofin öllu 

starfi allt frá leikskóla og út í lífið. Með markvissri umhverfismennt aukast líkur á að 

börn beri meiri virðingu fyrir umhverfi sínu og öðlist jákvætt viðhorf gagnvart því. 

Einnig er líka nauðsynlegt að börn og unglingar öðlist þekkingu á hringrásum efna í 

náttúrunni og geti fundið leiðir til að bæta umhverfið (Margrét, J. Rafnsdóttir, 

2005:5). Það er einnig mikilvægt að börn hafi einhverja þekkingu auðlindanýtingu 

svo sem vatnsnotkun og temji sér að gæta hófs. Umhverfismennt nær ekki aðeins til 

náttúru og umhverfis, heldur líka til okkar sjálfra. Sjálfbærni, lýðheilsa, jafnrétti og 

lýðræði eru einnig mikilvægir þættir innan umhverfismenntar.   

 Í Aðalnámskrá leikskóla frá árinu 2011 eru nefndir sex grunnþættir sem hafa 

skal að leiðarljósi við námskráargerð leikskóla. Einn af þessum þáttum er sjálfbærni. 

Hugtakið er töluvert víðari í Aðalnámskránni en í skýrslu Stefáns. Þar segir m.a. ; 

„Sjálfbærni snýst um samspil umhverfis, efnahags, samfélags og velferðar. 

Sjálfbærni felur í sér virðingu fyrir umhverfinu, ábyrgð, heilbrigði, lýðræðisleg 

vinnubrögð og réttlæti ekki bara í nútíma heldur og gagnvart komandi kynslóðum. 



  13 

Þannig er óhugsandi að unnt sé að stuðla að mannréttindum án þess að jafnframt 

sé leitað eftir sjálfbærni og jafnvægi í þróun samfélagsins. Sjálfbærni er einnig háð 

því að hugað sé að jafnrétti þjóðfélagshópa. Lýðræði og mannréttindi og heilbrigði 

og velferð felast þannig í sjálfbærni en eru jafnframt sjálfstæðir grunnþættir 

menntunar.“(Aðalnámskrá leikskóla, 2011: 15-16). Aðrir grunnþættir eru einnig 

hafðir að leiðarljósi og eru þeir; læsi, heilbrigði og velferð, lýðræði og mannréttindi, 

jafnrétti og svo sköpun. Þessir þættir eru háðir hvor öðrum og tengjast innbyrgðis í 

skólastarfinu. Umhverfismennt má tengja við alla þessa þætti í leikskólastarfinu.  

Á alþjóðlegri ráðstefnu  SÞ um umhverfismennt og menntun til sjálfbærrar 

þróunar árið 1997 í Þessaloniki í Grikklandi var ákveðið að gera sjálfbærni að 

megináherslu umhverfismenntar. Þá var stigið það það skref að kynna nýjan og 

rökstuddan skilning á menntun til sjálfbærrar þróunar sem að margra mati er nýtt 

stig í þróun umhverfismenntar. Menntun til sjálfbærrar þróunar sameinar marga 

þætti úr skólastarfinu og viðfangsefnum nútíma uppeldisstarfs (Auður Pálsdóttir ofl, 

2008: 10-11). Á heimasíðu UNESCO er hugtakið menntun til sjálfbærrar þróunar 

útskýrt þannig: Menntun er nauðsynleg fyrir sjálfbæra þróun. Íbúar heimsins verða 

að þekkja sínar leiðir í átt að sjálfbærni. Sú þekking sem við höfum nú þegar leysir 

ekki umhverfis-félagsleg og efnahagsleg vandamál samtímans. Menntun er 

gríðarlega mikilvæg fyrir komandi kynslóðir til að skapa lausnir og finna nýjar leiðir í 

átt að betri framtíð. Menntun til sjálfbærni er ekki sérstakt verkefni, heldur er það 

einskonar regnhlífarhugtak yfir margar menntunaraðferðir sem þegar eru til en 

einnig fyrir nýjar aðferðir sem ekki er búið að þróa. Menntun til sjálfbærni hefur 

áhrif á alla þætti menntunar: löggjöf, stefnu, fjármál, námskrá, kennslu, nám, 

námsmat o.fl. Menntun til sjálbærni kallar á símenntun og tekur mið af þeirri 

staðreynd að menntunarkröfur fólks breytast á lífsleiðinni. Tilgangur menntunar er 

meðal annars sá að nemendur þrói hæfileika sína og taki þátt í samfélagslegum 

breytingum. Hver kynslóð hefur áskorun um hvað á að kenna næstu kynslóð. 

Menntun breytist í tímans rás og áherslur eru mismunandi eftir heimshlutum. Þrátt 

fyrir mismunandi menntunaráherslur þá ætti öll menntun að byggjast á fimm 

grunnvallaratriðum sem veita góða menntun og stuðla að sjálfbærri þróun. Þessi 

fimm grundvallaratriði eru: að byggja upp þekkingu, að framkvæma, læra að búa í 

fjölbreyttu samfélagi, að vera sátt/ur við sjálfan sig, að hafa vilja til að breyta 

sjálfum sér og samfélaginu (UNESCO.2012). Menntun til sjálfbærni er nýlegt hugtak. 

Í nýrri Aðalnámskrá er m.a. lögð mikil áhersla á sjálfbærni og allt sem það hugtak 

stendur fyrir.  Hugtakið er tengt öllum grunnþáttum Aðalnámskrár og má því vænta 

breytinga í skólakerfinu á næstu árum og áratugum sem hefur vonandi í för með sér 

þjóðfélagslegar hugarfarsbreytingar í framtíðinni. 

Fjölgreindarkenningar Gardners- samspil náms og umhverfis. 

 Sálfræðingurinn Howard Gardner lagði áherslu á að nám barna færi fram í samspili 

við umhverfi. Gardner er þekktastur fyrir fjölgreindarkenninguna en megininntak 

hennar er að auka hæfni einstaklinga í einstökum greindum og nota m.a. umhverfið 

til þess. Gardner skipti mannlegum möguleikum í átta greindir og sagði mikilvægt að 

þær væru viðurkenndar og lögð rækt við þær. Hann taldi að greind snérist um 

hæfileika til að leysa vandamál eða þrautir og vinna (hanna) í samhengi og samspili 

við umhverfi (Armstrong, 2001:13-14). Greindirnar átta sem Gardner setti eru: 

málgreind, rök-og stærðfræðisgreind, rýmisgreind, líkams og hreyfigreind, 

sjálfsþekkingar greind, umhverfisgreind (Armstrong, 2001:14-15). Það er mikilvægt 

fyrir kennarann að gera sér grein fyrir að nemendur hans eru allir ólíkir og hann þarf 

að meðhöndla námsefnið þannig að það höfði til allra greindarsviða. Dæmi um 

aðferðir sem nýta hverja greind: 

1. Málgreind. Sagnalist – með því að segja börnum sögu. 

2. Rök-og stærðfræðisgreind. Flokkun og frumflokkun. Reikningur og mælingar. 

Setja hvers kyns upplýsingar í einhvers konar röklegt kerfi. 

3. Rýmisgreind. Sjónsköpun -ímyndun. Litamerkingar- nota liti til að skrá niður 

það sem er verið að læra. Myndlíkingar-skoða myndir. Spurningar – 

umræður. Leiðsögn. Vísindaleg hugsun – vísindalegir hugmyndir tengdar 

öðrum námsgreinum. 

4. Líkams og hreyfigreind. Nota líkamann í stað orða. Leikhús skólastofunnar – 

leika texta, vandamál eða annað sem þeir eru að læra. Hugtökin holdi klædd 

– nemendur þýða upplýsingar úr mál – eða rökkerfi yfir á hreina líkamlega 

tjáningu. Líkamskort- líkami mannsins er handhægt kennslutæki.  

5. Tónlistargreind. Taktur, söngvar, rapp og söngl. Tónlistarskrá - með því að 

kynna valið í tónlistarefni til að styðja við viðfangsefni sem fjalla á um. 

Ofurminnistónlist- tónlistar hjálpar að muna betur og læra nýtt. 

Tónlistarhugtök.  

6. Samskiptagreind. Að deila með jafningjum með því að segja frá eigin upplifun 

og útskýra fyrir öðrum nemanda. Samvinnunám – vinna í hópum. Spil – 

námsspil.  

7. Sjálfsþekkingargreind. Íhugun í eina mínútu – nemendur eiga einfaldlega að 

hugsa um það sem verið er að fjalla um og ef þeir vilja, þá að deila upplifun 

sinni með öðrum nemendum. Persónuleg tengsl. Tilfiningarík augnablik. Að 

setja sér eigin markmið. 

8. Umhverfisgreind. Gönguferðir úti í náttúrunni. Vettvangsferðir. Plöntur í 

skólastofunni. Gæludýr í skólastófunni. Vistfræði – bera virðingu fyrir 

náttúrunni. 

Þetta þýðir að hvað svo sem verið er að kenna - sögu, vísindi, stærðfræði, 

bókmenntir, landfræði, samfélagsgreinar, myndlist, tónlist eða hvað sem 

nefna má til – verður alltaf að hafa í huga tengsl þess við vistfræði jarðarinnar 

(Armstrong, 2001:63-78). Samkvæmt Howard Gardner og 

fjölgreindakenningunni hans er mikilvægt  að allir fái tækifæri til að efla sínar 

sterku hliðar til þess að geta orðið heilbrigðir, ábyrgir og virkir einstaklingar í 

samfélaginu.  

Howard Gardner leit svo á að grundvöllur fjölgreindarkenningarinnar væri: „ 

virðing fyrir margbreytileika mannana, fjölbreyttum námsaðferðum þeirra, fjölda 

möguleika á að meta námsárangur og hinum óteljandi leiðum sem menn geta farið 

til og setja mark sitt á veröldina“(Armstrong, 2001-8). 

 Allar þessar leiðir falla vel að umhverfismennt og þær spila líka vel inn í 

meginmarkmið Aðalnámskrár sem áður hefur verið talað um. Allir eru hæfir á 

einhverju sviði og því er nauðsynlegt að leggja rækt við það. Umhverfismennt ætti 

að geta náð til flestra ef ekki allra þátta í leikskólastarfinu. Hlutverk kennarans er 

mikilvægt því hann þarf að geta dregið fram það besta í fari barna og hrósað fyrir 

gott verk í stað þess að reyna að koma auga á galla sem hugsanlega væri hægt að 

laga hjá barninu en meira mætti leggja upp úr að styrkja þá hæfileika sem barnið býr 

yfir eins og Gardner leggur til. Góð leið til þess er t.d. að hafa markvissa 

umhverfismennt í leikskólum. 

Áhrif umhverfismenntar á hegðunarbreytingar nemanda  

Doktorsritgerð umhverfissálfræðingsins  J. M. Hines árið 1984 byggði metarannsókn 

sína á niðurstöðum 128 rannsókna á umhverfismennt. Hines athugaði hvaða þættir 

hafa helst áhrif á að breyta hegðun fólks gagnvart umhverfinu. Hines komst að því 

að þekking og uppbyggileg viðhorf til umhverfismála er ekki nægjanlegt til að 

nemendur breyti hegðun sinni gagnvart umhverfinu. Fleiri þættir hafa áhrif þar á 

eins og sýnt er á myndinni fyrir neðan af líkani sem Hines setti fram í ritgerð sinni. 

Það hefur orðið tilefni til frekari rannsókna. 

Mynd 1. Módel Hines um hegðunarbreytingar í gegn um umhverfismenntun. 

 

Til viðbótar þekkingu á málefninu og vilja til að bregðast við þarf manneskjan 

að hafa þekkingu á aðgerðum (aðgerðafærni) og hvernig hægt er að nýta þær. 

Síðast en ekki síst hafa persónulegar aðstæður og einkenni hvers og eins áhrif á 

hvort viðkomandi tileinkar sér ábyrga umhverfisvitund. Sem dæmi um persónulegar 

aðstæður eru fjárhagsaðstæður og félagslegur þrýstingur. Þessar niðurstöður vísa í 

átt að nýrri stefnu í umhverfismennt og eru aðgerðir þar í lykilhlutverki. Það 

mikilvægasta er að það er ekki nóg að hafa þekkingu á málefninu og vilja til að 

bregðast við, heldur verður að læra að framkvæma. Greiningar á ýmsum aðferðum 

til aðgerða og hvernig má læra af þeim, sem og að kanna hömlur og tækifæri hvers 

og eins, ættu að vera til grundvallar í umhverfismennt (Benedict, 1991: 29).  

 

Mikilvægi nærumhverfisins í námi barna að mati Deweys 

Að mati Deweys (1859-1952) sem var prófessor í heimspeki, sálfræði og 

uppeldisfræði, var „trúarlíf reynsla af sambandi við náttúruna og tilfinning fyrir 

hugsjónalegum tækifærum sem orðið gætu að raunveruleika með því að beita 

vitsmunum í framkvæmdum“ (Myhre, 2001:173). Dewey taldi að börn öðlist 

einungis raunhæfa menntun gegnum reynslu sína „nám í verki“ (learning by doing) 

en það þýðir þó ekki að öll reynsla sé jafnmenntandi. Framkvæmdin þarf að hafa 

markmið, svo að hún yrði vakandi starf sem þreifar sig áfram og er sprottin af 

áhuga. Hún átti að stjórnast af ásetningi sem tryggði eðlisgóða reynslu. Samspil 

manns við umhverfi nefndi Dewey reynslu. Nú var ekki öll reynsla grundvöllur 

árangurs. Allt var undir gæðum reynslunnar komið. Góð reynsla átti sér tvenns 

konar einkenni. Hún var ánægjuleg og hún lifði á frjósaman og skapandi hátt í þeirri 

sem kom síðar, fyrirbæri sem Dewey nefndi samfellda reynslu. Í útistöðum sínum 

við heiminn rákust menn á alls konar hluti og orð (hugtök) sem voru andstæð hvert 

öðru. Þetta voru oftast andstæður sem maðurinn skapaði í reynslu sinni. Það þýðir, 

að hjá honum var ekkert ofan við eða utan hins gefna heims. Öll fyrirbæri áttu sér 

skýringu innan þessarar einingar. Vitundin var því náttúrufyrirbæri sem og allt 

annað. Að mati Deweys er munur á mannlegri lífveru og öðrum lífverum, en þessi 

munur var aðeins stigsmunur en ekki eðlismunur. Maðurinn lagaði sig bæði að 

umhverfi sínu og umbreytti því til þess að geta á sem allra bestan hátt fullnægt 

þörfum sínum á sama hátt og allar aðrar lífverur (Myhre, 2001:173-174). Samkvæmt 

Dewey er nærumhverfi barna stærsti vettvangur þeirra, börn læra með því að prófa 

hlutina sjálf og byggja þannig upp þekkingu og reynslu sína í að vera virkir 

einstaklingar í samfélaginu. Eitt af aðalmarkmiðum umhverfismenntar er menntun 

til sjálfbærni. Nám í verki (learning by doing) er því stór þáttur í menntun til 

sjálfbærni. 

2.3  Umhverfismennt í námi barna.  

Skilningur barna á hlutverki sínu gagnvart umhverfinu ætti að aukast eftir því sem 

þau eldast. Eygló Björnsdóttir segir í grein sinni Hollur er heimafenginn baggi, að 

gefa þarf börnum og unglingum tækifæri á að kynnast umhvefinu og mynda tengsl 

við það áður en ætlast er til að þeir finni hjá sér hvöt til að vernda það (Eygló 

Björnsdóttir, 2005). Í leikskóla ætti því aðal áherslan að vera á skólann sjálfan, 

heimilið og nærumhverfið. Þegar komið er í grunnskóla ætti að víkka 

sjóndeildarhring barnanna stig af stigi og í elstu árgöngum gætu þau verið farin að 

kljást við umhverfismál sem tengjast því landi sem þau búa í og öllum heiminum ef 

því er að skipta. Það ætti einnig að vera mikilvægt að auka væntumþykju fyrir 

náttúrunni hjá ungum börnum og þróa hana svo í virðingu fyrir umhverfi og 

mannfólki eftir því sem þau verða eldri (Benedict,1991). Skiptar skoðanir eru um 

hversu djúpt eigi að fara í umhverfismennt ungra barna. Okkar skoðun er sú að við 

eigum ekki eingöngu að halda uppi umhverfismennt sem sýnir aðeins fallegar hliðar 

á umhverfinu. Við eigum einnig að segja börnum frá ýmsu sem betur mætti fara, án 

þess þó að hræða þau. Öllu máli skiptir hvernig staðið er að verki og ætti það að 

miðast við aldur og þroska barnanna. MUVIN verkefnið var samstarfsverkefni 

Norðurlandanna á árunum 1993-1996. Aðalmarkmið þess var umhverfismennt og 

áhersla á hagsmunaárekstra við nýtingu náttúruauðlinda. Verkefnið náði til leik-

grunn og framhaldsskóla. Einnig skilaði reynslan af verkefninu sér inn í menntun 

leik- og grunnskólakennara. MUVIN verkefnið skilaði sér meira inn í samfélagið en 

áður þekktist enda var litið á umhverfismál sem samfélagsmál. Fyrst um sinn áttu 

kennarar í erfiðleikum með að aðlaga verkefnið að þroska, færni og getu nemenda 

sinna en með leiðsögn, samráði og umræðum fundu skólarnir út ýmsar leiðir sem 

hentuðu þeirra aðstæðum (Stefán Bergmann o.f., 2008: 14). Þetta styður við okkar 

hugmyndir um að börn á leikskólaaldri geta meira en margur heldur og skilja meira. 

Við sem kennarar ættum því ekki að hika við að fara skrefinu lengra þegar kemur að 

menntun ungra barna. Umhverfismennt reynir á marga þroskaþætti og verða 

kennarar að hlusta eftir hugmyndum barnanna og byggja á reynslu þeirra. 

Friedrich Fröbel (1782-1852) var lærður landmælingamaður sem hafði 

stundað stærðfræði og náttúruvísindi. Hann taldi að með því að komast í snertingu 

við náttúruna, og hafa eitthvað fyrir stafni, annast um og þykja vænt um, ættu börn 

að fá fyrstu innsýn í ábyrgð og skyldu (Myhre, 2001:108).  

Með því að hafa kennsluna markvissa eftir þroska barna og eitt tæki við af 

öðru, myndast ákveðið samhengi á milli þess nálæga (local) annarsvegar, og á 

heimsvísu (global) hinsvegar. Mar Menor verkefnið á Spáni er gott dæmi um slíka 

vinnu. Yngri börnin (6-10 ára) fóru reglulega í vettvangsferðir, gerðu tilraunir og 

rannsökuðu náttúruna. Tilgangurinn var að börnin öðluðust meiri virðingu og 

vætnumþykju fyrir umhverfi sínu. Eldri börnin (11-13 ára), skoða sitt nánasta 

umhverfi með tilliti til jarðfræði, loftslags, gróðurs og áhrifa mannsins. Mar Menor 

verkefnið nær nú til 150 kennara, 3800 nemenda og sex bæja á Spáni (Benedict, F., 

1991:47-49). 

Hugtakið umhverfismennt er víðfemt, það fer eftir því hvaða sjónarhorni það 

er litið. Ein af leiðum umhverfismenntar er umhverfistúlkun. Sigrún Helgadóttir 

(1990) segir að umhverfistúlkun sé ein af fjölmörgum leiðum sem hægt er að nota í 

umhverfismennt. Umhverfistúlkun felur það í sér að upplifa og skynja náttúruna á 

fallegan og jákvæðan hátt í stað þess að draga fram allt það neikvæða sem miður 

hefur farið (Sigrún Helgadóttir, 1990). Þegar maðurinn  hefur kynnst fegurð 

náttúrunnar öðlast hann væntumþykju fyrir henni og finnur hjá sér hvöt til að 

vernda hana og ganga vel um hana, sjá í (Eygló Björnsdóttir, 2005). Umhverfistúlkun 

er vinsæl leið í umhverfismennt og hafa verið skrifaðar margar bækur um hvernig 

hægt er að beita henni. 

Joseph Cornell er virtur umhverfiskennari. Hann telur að umhverfistúlkun sé 

mikilvæg aðferð til að kenna börnum að þykja vænt um og umgangast umhverfi sitt 

af virðingu. Þessar skoðanir eru að okkar mati ekki nægjanlegar til að börn öðlist 

virðingu fyrir náttúrunni. Það er margt annað sem kemur til sbr. skýringar Hines hér 

á undan. Þar segir að huga verði að mörgum þáttum og jafnvægi þarf að ríkja þar á 

milli til að ábyrg umhverfisvitund geti orðið að veruleika (Benedict, F.,1991: 29). 

Skipulag og kennsluaðferðir í umhverfismennt ættu fyrst og fremst að snúast 

um menntun til sjálfbærni í öllum sínum myndum eins og fram kemur í Aðalnámskrá 

leikskóla og hugmyndum UNESCO. Leikskólar á Íslandi hafa löngum verið duglegir 

við að veita börnum kjarngóða umhverfismennt í gegn um tíðina og margar leiðir 

hafa verið farnar í þeim efnum.  

Á Íslandi eru í gangi mörg verkefni sem lúta að umhverfismennt. Eitt þeirra 

verkefna er Skólar á grænni grein og er það alþjóðlegt . Verkefnið hér á landi er í 

umsjá Landverndar með stuðningi stjórnvalda og er því ætlað að styðja við og 

styrkja umhverfismennt í skólum og leikskólum. Verkefnið er ekki einungis tengt 

virðingu fyrir náttúru heldur einnig fjölbreytileika mannlífs, lýðheilsu og jafnrétti. 

Markmið Skóla á grænni grein fela því í sér sambærilegar áherslur og í Aðalnámskrá 

leikskóla. 

3.   Skólar á grænni grein 

Skólar á grænni grein er alþjóðlegt samstarfsverkefni á í umsjá Landverndar sem 

ætlað er að auka  og styrkja umhverfismennt í leikskólum, grunnskólum, 

framhaldsskólum og háskólum. Sumarið 2000 gerðist Landvernd aðili að 

samtökunum Foundation for Environmental Education in Europe (FEEE). Síðan hafa 

samtökin gerst alþjóðleg og stytt nafn sitt í samræmi við það og nota 

skammstöfunina FEE. Samtökin sjá um fimm mismunandi umhverfisverkefni og er 

Grænfáninn eitt af þeim (Landvernd, 2012). Verkefnið má rekja aftur til ársins 1992 

eftir Ríó ráðstefnu Sameinuðu þjóðanna um umhverfi og þróun. Þá kom í ljós aukin 

þörf fyrir umhverfismennt í heiminum og var ein leiðin að koma á laggirnar 

þróunarverkefni fyrir skóla. Fyrstu tvö árin tóku fjögur lönd þátt í verkefninu, það óx 

hratt eftir það og er Grænfáninn orðið þekkt umhverfismerki um allan heim. Alls 

taka 52 lönd þátt í verkefninu árið 2012 (Eco schools, 2012). Grunn- og leikskólar á 

Íslandi hafa verið öflugir í umhverfismennt í seinni tíð en nú hefur færst í vöxt að 

ýmsir aðrir skólar óski eftir því að vera á Grænni græn. Það eru þó einungis skólar 

sem fá að taka þátt í verkefninu Skólar á grænni grein (Eco-Schools) og því ekki um 

aðrar stofnanir að ræða. Landvernd flokkar þá í fimm flokka; leik-, grunn-, 

framhalds- og háskóla ásamt flokki sem við köllum „aðrir skólar“. Alla jafna er fáninn 

endurnýjaður á tveggja ára fresti í þessum hefðbundnu skólum en í flokknum aðrir 

skólar er hann endurnýjaður á árs fresti. Þeir skólar sem fylla flokkinn aðrir skólar að 

svo stöddu eru Vinnuskóli Reykjavíkur, Náttúruskóli Reykjavíkur, Tónlistarskóli 

Dalvíkurbyggðar, Ungmenna- og tómstundabúðirnar að Laugum í Sælingsdal og 

Myndlistaskólinn í Reykjavík. Aðeins Vinnuskólinn og Náttúruskólinn hafa sótt um og 

endurnýjað Grænfánann af þessum skólum. Í þennan flokk gætu t.d. sótt 

sunnudagaskólar. Nýjustu tölur frá verkefnastjóra Skóla á grænni grein, sýna mikla 

aukningu á afhendingum Grænfánans frá upphafi. Þó ber að hafa í huga að ekki 

mikil aukning hefur orðið á síðustu tveim árum og segir Orri Páll Jóhannsson, 

verkefnastjóri hjá Landvernd það stafa af sameiningu skóla. Nemendum hefur 

fjölgað með sameiningu skóla og því ekki átt sér stað raunfjölgun. Á nýafstöðnu 

skólaári skráðu þó 20 skólar sig til verkefnisins og hefur það verið svo undanfarin ár. 

Í töflu 1 má skoða fjölgun skóla á milli ára en í töflu 2 sem fengin er frá Mennta – og 

menningamálaráðuneytinu má sjá heildarfjölda skóla á Íslandi sem taka þátt í 

verkefninu. Þess ber þó að geta að þær tölur taka ekki mið af nýafstöðnum 

sameiningum og má því ætla að þátttökuhlutfall þeirra sem taka þátt í verkefninu 

Skólar á grænni grein, sé hærra (Orri Páll Jóhannsson, munnleg heimild, 30.júní 

2012). 

TAFLA 1. Þátttökuhlutfall þátttakenda í verkefninu Skólar á grænni grein. 

 

 Skólaár 
Skólar á grænni 
grein 

Skólar með 
Grænfána  

 

Alls 

 

2001-2002 9 3 12 

 

2002-2003 9 7 16 

 

2003-2004 17 13 30 

 

2004-2005 25 24 49 

 

2005-2006 37 32 69 

 

2006-2007 55 40 95 

 

2007-2008 55 66 121 

 

2008-2009 74 85 159 

 

2009-2010 74 101 175 

 

2010-2011 77 120 197 

 

2011-2012 74 133 207 

 

Tafla 2. Heildarfjöldi skóla sem taka þátt í verkefninu Skólar á grænni grein 

  
Taka þátt í 
verkefninu 

Taka ekki 
þátt í 
verkefninu 

Skólar 
á 
grænni 
grein 

Skólar 
með 
Grænfána 

Heildar-
fjöldi * 

Þátttöku-
hlutfall 

  

  Leikskólar 101 188 40 61 289 35% 

Grunnskólar 88 86 22 66 174 51% 

Framhaldsskólar 10 25 6 4 35 29% 

Háskólar 3 4 3 0 7 43% 

Aðrir skólar     3 2 5   

Þær skólastofnanir sem vilja komast á Græna grein þurfa að stíga skrefin sjö. Þegar 

því markmiði er náð fær viðkomandi stofnun að flagga Grænfánanum næstu tvö 

árin, en sú viðurkenning fæst endurnýjuð ef góðu umhverfismenntarstarfi er haldið 

áfram. Grænfáninn er þekkt umhverfismerki sem nýtur virðingar víða í Evrópu sem 

tákn um árangursríka fræðslu og þekkingu í umhverfismálum. Skrefin sjö eru 

ákveðin verkefni sem eiga að bæta þekkingu nemenda, kennara og aðra sem vinna 

við skólann um umhverfismál.  

3.1 Markmið Skóla á grænnni grein 

• Bæta umhverfi skólans, minnka úrgang og notkun á vatni og orku. 

• Efla samfélagskennd innan skólans. 

• Auka umhverfisvitund með menntun og verkefnum innan kennslustofu og utan. 

• Styrkja lýðræðisleg vinnubrögð við stjórnun skólans þegar teknar eru ákvarðanir 

sem varða nemendur. 

• Veita nemendum menntun og færni til að takast á við umhverfismál. 

• Efla alþjóðlega samkennd og tungumálakunnáttu. 

• Tengja skólann við samfélag sitt, fyrirtæki og almenning.  

Þeir skólar sem hafa áhuga á að verða skólar á grænni grein, skila umsókn til 

Landverndar. Skólar á grænni grein gefa sér þann tíma til að stíga skrefin sjö og hafa 

um leið aðgang að ráðgjöf hjá verkefnisstjóra Landverndar um allt sem lýtur að 

verkefninu. Þar að auki býðst skólum að senda fulltrúa frá sér á árlega námstefnu 

sem tengist umhverfismálum og Grænfánanum.  Grænfánaskólar mynda tengslanet, 

skiptast á upplýsingum og eiga samstarf sín á milli (Landvernd, 2012). 

3.2 Skrefin sjö stigin á leikskólanum Heklukoti 

Leikskólinn Heklukot á Hellu er þriggja deilda leikskóli og og starfa þar um 20 

starfsmenn og fjöldi barna er um 70. Leikskólinn sótti um aðild að verkefninu Skólar 

á grænni grein árið 2011 og vann jafnt og þétt allt árið við skrefin sjö. Leikskólinn 

fékk Grænfánann afhentan þann 12. Maí 2012. Tengsl okkar við leikskólann eru þau 

að við störfum báðar þar og höfum sinnt skipulagningu og framkvæmd 

umhverfismenntar í leikskólanum með áherslu á elstu börnin. Þegar ljóst var að 

leikskólinn hafði stigið skrefin sjö var gerð skýrsla um þá vinnu sem send var svo í 

mat til Landverndar. Í skýrslunni koma fram allar þær upplýsingar sem tengjast 

verkefninu og nokkuð nákvæmar lýsingar á hvernig staðið var að vinnu tengdri 

skrefunum sjö. Okkur fannst gott tækifæri að láta þær upplýsingar fylgja með 

fyrirmælum Landverndar um það hvernig er æskilegt að vinna skrefin sjö. 

1. Umhverfisnefnd. Umhverfisnefnd starfar við skólann og skipuleggur og stýrir 

verkefninu. Í nefndinni sitja fulltrúar nemenda, kennara, ræstingafólks, 

umsjónarfólks, foreldra og stjórnenda skólans. Nefndin á að starfa 

samkvæmt lýðræðislegum leikreglum og nemendur eiga að hafa þar mikið 

vægi. Mikilvægt er að nefndin haldi reglulega fundi, þar séu skráðar 

fundargerðir og séð til þess að nemendum sé leiðbeint um hlutverk sitt sem 

fulltrúar samnemenda sinna við stjórnun skólans hvað umhverfisstefnu 

varðar. Þannig gegnir umhverfisnefndin mikilvægu hlutverki í kennslu í 

lýðræðislegum vinnubrögðum og lífsleikni (Landvernd, 2012). 

Umhverfisnefndir í Heklukoti 

Tvær umhverfisnefndir hafa starfað innan leikskólans Heklukots síðan sótt var um 

að vera Leikskóli á grænni grein. Umhverfisnefnd starfsfólks er skipuð fulltrúum frá 

hverri deild, auk verkefnastjóra. Leikskólastjóri og starfsmaður úr eldhúsi hafa einnig 

sótt nokkra fundi. Markmið fundanna er að fara yfir stöðu umhverfismála í 

leikskólanum, endurmeta hvað má betur fara og koma með nýjar hugmyndir.. 

Fundargerðir eru prentaðar út og starfsfólk kvittar fyrir því að hafa lesið. Fundir eru 

haldnir einu sinni í mánuði. Umhverfisnefnd barna er skipuð elstu börnum 

leikskólans og starfsfólki. Fundir eru auglýstir á tilkynningartöflu og einnig á 

heimasíðu leikskólans. Foreldrar eru hvattir til að mæta á fundina. Fundir eru haldnir 

einu sinni í mánuð (Sigdís Oddsdóttir og Sigríður B. Birgisdóttir, 2011). 

2. Mat á stöðu umhverfismála. Meta skal stöðu umhverfismála í skólanum t.d. 

með aðstoð sérstaks gátlista. Matið á að ná til fjölmargra þátta. 

Nauðsynlegt er að sem flestir nemendur taki þátt matinu (Landvernd, 2012).  

Mat á stöðu umhverfismála í Heklukoti 

Staða umhverfismála í leikskólanum Heklukoti er metin á umhverfisnefndarfundum. 

Gátlisti var fyrst fylltur út í upphafi verkefnisins og svo aftur þegar sótt var um 

Grænfánann. Verkefnastjóri og leikskólastjóri fylltu út gátlistann sem var svo farið 

yfir á umhverfisnefndarfundi (Sigdís Oddsdóttir og Sigríður B. Birgisdóttir, 2011). 

3. Áætlun um aðgerðir og markmið. Þær upplýsingar sem matið veitir eru 

notaðar til að gera áætlun um markmið og aðgerðir. Mikilvægt er að skólar 

setji sér raunhæf markmið, forgangsraði þeim og hafi í huga að ekki þarf að 

ná öllum markmiðum í einu - verkefnið heldur stöðugt áfram. Best er að setja 

sér fá og skýr markmið og gjarnan að einhverju leyti mælanleg (Landvernd, 

2012). 

Markmið Heklukots: 

Að börnin kynnist sögu, menningu og liðnum tíma þorpsins. 

Að börnin kynnist eldri borgurum þorpsins  

Að efla heilbrigði, hreyfingu og hollustu  

Að draga úr sorpi, flokka og skila á viðeigandi staði  

Að hafa starfandi umhverfisráði í leikskólanum 

 (Sigdís Oddsdóttir og Sigríður B. Birgisdóttir, 2011.) 

4. Eftirlit og endurmat. Stöðugt eftirlit og endurmat á að tryggja að settum 

markmiðum sé náð, þau viðurkennd og þeim fagnað og ný markmið sett. 

Þessi þáttur á einnig að tryggja stöðuga umhverfismenntun í skólanum 

(Landvernd, 2012). 

  



  26 

Eftirlit og endurmat á Heklukoti 

Staða umhverfismála er stöðugt endurmetin á umhverfisnefndarfundum og borin 

svo undir starfsfólk leikskólans með fundargerðum. Einnig er rætt um 

umhverfisstefnu leikskólans á starfsmannafundum. Settur var upp “lifandi veggur” á 

kaffistofu leikskólans þar sem allir starfsmenn leikskólans gátu skráð niður 

hugmyndir sínar um markmið leikskólans. Á fundi umhverfisnefndar barna var leitað 

eftir hugmyndum barnanna og þær skráðar niður. Til að tryggja þátttöku allra 

starfsmanna og að þeir yrðu meðvitaðir um þá ábyrgð sem við berum öll á 

umhverfismálum í leikskólanum, var haldinn fundur sérstaklega tileinkaður þeim 

málaflokki. Lýðræðisleg vinnubrögð voru höfð að leiðarljósi og allir fengu tækifæri til 

að segja sínar hugmyndir og hverju þeir vilja stefna að í starfinu á leikskólanum 

(Sigdís Oddsdóttir og Sigríður B. Birgisdóttir, 2011). 

5. Námsefnisgerð og verkefni. Flestir nemendur fá markvisst nám í samræmi 

við þemun t.d. orku, vatn og úrgang. Allur skólinn tekur mið af verkefninu t.d. 

með því að spara vatn, flokka úrgang og minnka rusl. Byggja skal á námsskrá 

eftir því sem við á og bæta viðeigandi þáttum inn í skólanámskrá í samræmi 

við umhverfisstefnu. Skólinn þarf að vinna markvisst að a.m.k. eftir einu 

þema sem Landvernd hefur ákveðið. Þau þemu sem hægt er að vinna eftir 

eru: vatn, orka, úrgangur (rusl), átthagar, samgöngur, lýðheilsa, 

loftslagsbreytingar, lífbreytileiki, landslag og Staðardagskrá 21 (Landvernd, 

2012).  

Námsefnisgerð og verkefni á Heklukoti 

Þar sem aðalþema leikskólans hefur verið átthagarnir, þá hefur verið lögð 

megináhersla á að börnin fræðist um fólk, staði og atburði sem tengjast þorpinu. 

Það hefur m.a. verið gert í samstarfi við Hjúkrunarheimilið Lund, sem börnin hafa 

heimsótt reglulega. Það hafa verið einstaklega ánægjulegar heimsóknir, bæði fyrir 

börn, starfsfólk og heimilisfólk á Lundi. Skoðaðar hafa verið gamlar myndir úr 

þorpinu og skoðaðar þær breytingar sem orðið hafa í áranna rás. Börnin hafa einnig 

fengið að kynnast gömlu handverki hjá heimilisfólki á Lundi. Leikskólinn fékk til liðs 

við sig íbúa úr þorpinu sem gátu farið í gönguferð með börnunum og sagt þeim 

sögur um fólk og atburði í þorpinu. Það var mjög ánægjuleg upplifun fyrir alla. Á 

umhverfisnefndarfundum barna og starfsfólks, hafa börnin fengið góða fræðslu um 

endurvinnslu, hringrás lífræns úrgangs og flokkun á rusli. Samanburðartilraun hefur 

verið í gangi allan veturinn. Þá var settur lífrænn úrgangur í eina fötu og ýmiskonar 

rusl í aðra sem börnin fundu úti. Fylgst er reglulega með breytingum sem verða í 

fötunum og teknar myndir til að gera sér betur grein fyrir þeim breytingum sem 

verða. Við höfum verið dugleg við að finna hænur og svín sem við getum glatt með 

matarafgöngum frá okkur. Hjá elstu börnum leikskólans var gert sérstakt átak í að 

æfa sig að skammta á diskinn sinn í hádeginu. Maður borðar það sem maður setur á 

diskinn. Afgangar af diskunum voru settir í sérstakar skálar og metið var hvort 

afgangur var mikill eða lítill, síðan var allt skráð niður. Átakið gekk mjög vel og eru 

börnin nú mjög meðvituð um hvað þau ætla að borða mikið hverju sinni. Einnig 

hefur verið átak á öðrum deildum leikskólans að skammta hæfilega á diska 

barnanna. Eldhússtarfsfólk talar um sjáanlegan mun eftir að þetta var tekið í gegn 

(Sigdís Oddsdóttir og Sigríður B. Birgisdóttir, 2011). 

6. Að upplýsa og fá aðra með. Skóli með umhverfisstefnu hefur áhrif út á 

við, á sveitarstjórnir, fyrirtæki og samfélag í samræmi við Staðardagskrá 21. 

Skólarnir eru hvattir til að tengjast öðrum stofnunum til að læra af reynslu 

þeirra og sérþekkingu. Skólarnir eru einnig hvattir til að hafa samfélagið 

umhverfis í huga við gerð markmiða. Alls kyns opnar sýningar á verkum 

nemenda og kynningar í skólanum eða í fjölmiðlum upplýsa samfélagið um 

framgang verkefnisins (Landvernd, 2012). 

Samvinna við aðila í nærumhverfi Heklukots 

Haldnir hafa verið sérstakir fundir þar sem heimsóknir á Lund hafa verið kynntar 

fyrir foreldrum og hvernig það verkefni tengist Grænfánaverkefninu. Fundargerðir 

og fréttir hafa farið inn á heimasíðu leikskólans. Leikskólastjóri skrifaði grein í 

Dagskrána sem birtist í desember. Sú grein fékk mjög jákvæð viðbrögð í 

samfélaginu. Þar segir frá leikskólastarfinu og hvernig Grænfánaverkefnið fléttast 

inn í starfið á Heklukoti (Sigdís Oddsdóttir og Sigríður B. Birgisdóttir, 2011).  

7. Umhverfissáttmáli. Skólanum er settur umhverfissáttmáli sem lýsir í stuttu 

máli heildarstefnu skólans í umhverfismálum og umhverfismennt og 

framtíðarsýn. Mikilvægt er að sáttmálinn sé unninn í samvinnu allra sem að 

skólanum standa og að hann sé vel kynntur innan skólans og utan. 

(Landvernd, 2012). 

 

Umhverfissáttmáli Heklukots: 

Ganga vel um efnivið, leikskólann og náttúruna  

 Endurnýta það sem við getum og skila úrgangi í endurvinnslu  

 Upplifa átthagana í gegn um leikskólastarfið  

 Efla umhyggju og heilbrigði fyrir okkur sjálfum, öðrum og umhverfi okkar  

 Að allir séu þátttakendur (Sigdís Oddsdóttir og Sigríður B. Birgisdóttir, 2011) 

Nauðsynlegt er að virkja alla sem koma að skólastarfinu á einn eða annan 

hátt þegar sú ákvörðun er tekin að skólinn ætli að sækja um að vera á Grænni grein. 

Það eru ekki einungis kennarar, börn og stjórnendur skólans sem þurfa að taka þátt, 

heldur einnig starfsfólk í ræstingu, eldhúsi, foreldrar og svo þeir aðilar í samfélaginu 

sem koma á einn eða annan hátt nálægt starfi leikskólans. Skólinn getur einnig hvatt 

samfélagið til þátttöku og vakið til umhugsunar á ýmsan hátt eins og nokkur börn á 

Heklukoti gerðu sl.vetur 

(http://ry.is/frettir/ruslgj%C3%B6rningur_leiksk%C3%B3labarna_vekur_athygli). 

Þegar skóli á grænni grein telur sig hafa stigið skrefin sjö, er gerð greinargerð 

um starfið og hún send til fulltrúa Landverndar. Þegar farið hefur verið yfir hana er 

ákveðið að gera úttekt á leikskólanum í samráði við stjórnendur og verkefnastjóra á 

leikskólanum. Telji fulltrúar Landverndar að skólinn hafi sannarlega stigið skrefin sjö 

í orði og gjörðum, afhenda þeir Grænfánann. Telji þeir hinsvegar að einhverju megi 

breyta eða bæta, geta þeir hafnað umsókninni og krafist frekari úrbóta.  

Grænfánastarf í leikskólum og grunnskólum hefur vaxið hratt á síðustu árum og 

skapar starfið ákjósanlegan ramma fyrir umhverfismennt. Þegar þetta er skrifað 

flagga um 200 skólar á Íslandi Grænfánanum.  

http://ry.is/frettir/ruslgj%C3%B6rningur_leiksk%C3%B3labarna_vekur_athygli

Góður samhljómur er á milli áhersluþátta sem Aðalnámskrá og Skólar á 

grænni grein leggja upp með. Í báðum tilvikum er talað um sjálfbærni og menntun 

til ábyrgðar á umhverfinu og eflingu virðingar fyrir samfélaginu. Þessar sameiginlegu 

áherslur eiga að vera gott veganesti fyrir einstaklinga út í lífið og eiga þær að ná til 

allra þátta skólastarfsins. Lokarverkefni til MA prófs  í siðfræði eftir Elsu Ísberg fjallar 

um áhrif verkefnisins Skólar á grænni grein á skólastarf, bæði í leikskólum og 

grunnskólum. Elsa sendi spurningalista til kennara, tveggja í leikskóla og tveggja í 

grunnskóla. Allir skólarnir eiga það sameiginlegt að vera Skólar á grænni grein. Í 

niðurstöðum kom m.a. í ljós að umhverfisvitund og menntun til sjálfbærni væri 

nauðsynleg samfélaginu. Viðmælendur voru einnig allir sammála um að 

umhverfisstefnan fléttaðist inn í allt skólastarf hægt væri að aðlaga hana ólíklegustu 

námsgreinum (Elsa Ísberg, 2012: 34).  

Mynd 2. Tákn Grænfánans 

3.3 Tákn Grænfánans 

Þegar við leituðum eftir upplýsingum hjá Landvernd um hvað táknin í Grænfánanum 

þýddu, stóð ekki á svörum frá Orra Páli. Hann sendi okkur líkan og gaf okkur 

góðfúslegt leyfi til að nota það og setja á íslensku. Árið 1994 hannaði 17 ára drengur 

fánann í hugmyndasamkeppni sem FEE* stóð fyrir. Fáninn sjálfur er grænn í aðallit 

með hvítum hring í miðjunni. Græni liturinn táknar gróður og hvíti hringurinn utan 

um manneskjuna, bókina og blómin, táknar jörðina.*FEE er skammstöfun fyrir 

Foundation for Environmental Education sem heldur utan um verkefnið 

4  Markmið með þemum Skóla á grænni grein 

Í bókinni Skapandi skólastarf er þemanámi lýst þannig ; “ Þemanám er heildstætt 

viðfangsefni þar sem nemendur hafa lagt ýmislegt af mörkum, bæði sem 

einstaklingar og í hópum. Upplýsingum hefur verið safnað og þær flokkaðar, skráðar 

og þeim miðlað til annarra með ýmsum hætti. Bein reynsla sem fengin er með 

athugunum og glímu við ákveðin úrlausnarefni ( problem-solving) er sérstaklega 

mikilvæg. Markmið hvers þemaverkefnis um sig, bæði almenn og sértæk eru ákveðin 

af kennurunum” ( Waters, 1982:1-2) sjá í (Lilja M. Jónsdóttir, 1996: 9). 

Landvernd gefur upp  tíu þemu sem leikskólar geta þróað hver á sinn hátt. Í 

skrefunum sjö er kveðið á um að skólinn velji sér eitt aðalþema til að vinna með svo 

hægt verði að veita Grænfánann. En það er þó ekki þar með sagt að það eigi aðeins 

að vinna með eitt þema. Sem dæmi var í leikskólanum Heklukoti var unnið með 

Átthagana sem aðalþema. Á sama tíma var þó einnig unnið með úrgang (rusl) og 

lýðheilsu. Sem dæmi má taka, þá var öllum lífrænum úrgangi safnað yfir vikuna og 

síðan farið með hann á sveitabæ í nágrenninu þar sem svínið Venni vinur fékk að 

borða. Einnig var farið með afganga til að gefa hænsnabónda. Lögð var mikil áhersla 

á endurnýtingu umbúða og annars sem til féll úr eldhúsinu. Þegar upp var staðið var 

þetta þema orðið fastur liður í daglegu starfi og er enn við lýði. Það eru samt engar 

algildar reglur hvernig á að vinna með þemum og geta þær þróast eftir hugmyndum 

og áhuga barna og kennara. Á síðu Landverndar eru engin hæfniviðmið á þeim 

þemum sem gefin eru upp, en á heimasíðu Eco-schools eru gefin dæmi um markmið 

og hæfniviðmið á sjö af tíu þemum Skóla á grænni grein. Við leituðum til Orra Páls 

Jóhannssonar verkefnastjóra eftir útskýringum á þeim þemum sem eftir voru. Hann 

ráðlagði okkur að nota okkar eigin þekkingu er varða þemun og gera markmið og 

hæfniviðmið út frá því. 

4.1 Vatn 

 Markmið 

 Auka skilning á einföldum aðgerðum sem geta stuðlað að vatnssparnaði 

 Að hjálpa nemendum og samfélaginu að skilja að varðveisla vatns er mikilvæg 

 Að vekja til umhugsunar tengingu milli góðrar heilsu og hreins vatns, sérstaklega 

á heimsvísu 

 

Hæfniviðmið 

Við vinnu tengda vatni ættu nemendur að geta:  

 Skilið og brugðist við meginreglum um notkun vatns 

 Skilið betur hringrásir vatns 

 Framkvæmt útreikninga með því að nota margskonar aðferðir og tækni 

 Safnað, túlkað og kynnt upplýsingar þar sem það á við 

 Fundið aðferðir sem geta sannfært aðra um að breyta viðhorfum sínum eða 

hegðun 

 Unnið betur með öðrum (Eco-schools Scotland, 2012). 

4.2 Úrgangur (rusl) 

Markmið  

 Að sýna fram á að úrgangur (rusl) er umhverfisvandamál 

 Að hrinda í framkvæmd áætlun um flokkun 

 Að sýna fram á að minnkun úrgangs þarf að ná til allra í skólasamfélaginu 

 Að líta á minnkun úrgangs sem jákvæða aðgerð en ekki refsingu 

 Að sýna nemendum fram á að minnkun úrgangs bætir umhverfi skólans og 

nágrenni hans. 

Hæfniviðmið 

Eftir markvissa vinnu með úrgang ættu nemendur að geta: 

  Greint áhrif fólks á umhverfið 

 Mótað og framkvæmt könnun með einföldum dæmum 

 Notað og gert hugarkort, skilgreina og nota hugtök. 

 Safnað, túlkað og kynnt upplýsingar þar sem það á við 

 Unnið betur með öðrum (Eco-schools Scotland, 2012). 

4.3  Orka 

Markmið 

 Að auka skilning á mikilvægi þess að fylgjast með reglulega með orkunotkun í 

þeim tilgangi að spara rafmang 

 Að sýna nemendum fram á samhengið á milli orkunotkunar og kostnaðar 

 Að sýna nemendum samhengið á milli orkuframboðs og mögulegu umhverfistjóni 

eins og virkjunum. 

 Að mynda tengsl við orkusala svo hægt sé að koma af stað áhrifaríkum 

orkusparnaði. 

 Að sýna fram á að ráðstafanir í orkusparnaði geta verið árangursríkar og sýnt 

verulegan sparnað. 

 Að íhuga að nota aðra orkugjafa (Eco-schools Scotland, 2012). 

 

Hæfniviðmið 

Eftir markvissa vinnu í orkusparnaði ættu nemendur að geta:  

 Rætt mikilvægi endurnýtanlegar og óendurnýtanlegra orkugjafa 

 Að skilið ferli orkunnar og nýtingu hennar 

 Að skilið hlutverk orku í daglegu lífi 

 Að skilið tengslin milli útblásturs koltvísýrings, orku og kolefna á 

loftslagsbreytingar og sjálfbært samfélag. 

 Haldið áfram og endurskoða orkunotkun í skólanum 

 Lagt til leiðir um hvernig má gera skóla og heimili orkuvænni. 

 Safnað, túlkað og kynnt upplýsingar þar sem það á við 

 Gert kynningar á hvernig má draga úr orkunotkun til mismunandi markhópa svo 

sem öðrum nemendum, foreldrum og samfélaginu. 

 Unnið betur saman (Eco-schools Scotland, 2012). 

 

4.4  Lífbreytileiki 

Markmið 

 Auka skilning meðal nemenda og kennara á hugtakinu lífbreytileiki og umfangi 

þess . 

 Miðla kostum og gildum í tengslum við lífbreytileika. 

 Miðla vísindalegum og tæknilegum hugmyndum og færni í tengslum við 

lífbreytileika,víkka sjóndeildarhringinn, auka útikennslu þar sem nemendur eru í 

beinum tengslum við náttúruna. 

 Sýna fram á ávinning af því að hafa samþætt, fjölbreytt námsmarkmið Skóla á 

grænni grein(Eco-schools) og hvernig það getur haft áhrif á lífsgæði í skólanum. 

 Hvetja skóla til að taka ákvarðanir sem bæta lífbreytileika í þeirra heimabyggð og 

nota náttúruauðlindir á sjálfbærari hátt. 

 Hvetja skóla til að auka samskipti við innlenda og erlenda skóla svo hægt sé að 

skoða lífbreytileika í alþjóðlegu samhengi. 

Hæfniviðmið: 

Eftir vinnu tengda lífbreytileika ættu nemendur að geta:  

 Lýst hvernig á að framkvæma og skipuleggja rannsóknir úti í náttúrunni. 

 Lýst lífbreytileika í nærumhverfi sínu og hvernig sé hægt að bæta hann. 

 Lýst umfangi lífbreytileika á heimsvísu meðtilliti til sjálfbærrar þróunar. 

 Þróað rannsóknartækni 

 Þróað gagnrýna hugsun og samskiptatækni. 

 Tekið ákvarðanir sem hafa áhrif á nemendur sjálfa og aðra, stuðla að fjölbreytni í 

sinni heimabyggð sem og annarsstaðar í heiminum(Eco-schools Scotland, 2012). 

 

4.5  Samgöngur 

Markmið 

 Setja á fót vinnuhóp í samvinnu við foreldra, skóla og sveitarfélaga ofl. um 

hópflutninga í skólann  

 Skipulagning hópflutninga í skólann 

 Skipuleggja öruggar leiðir fyrir nemendur í skólann 

 Vekja til umhugsunar hvaða áhrif farartæki hafa á umhverfið og heilsuna. 

 Hugmyndir og upplýsingar um leiðir fyrir nemendur og starfsfólk sem vill 

ganga,hjóla eða nota almenningssamgöngur. 

 

Hæfniviðmið 

Eftir vinnu um samgöngur ættu nemendur að geta:  

 Metið áhrifin sem umferð hefur á nærumhverfið og lífsgæði fólks. 

 Gert tillögur að bættu umhverfi og taka þátt í verkefnum í samfélaginu í tengslum 

við þetta. 

 Notað, lesið og búið til kort   

 Safnað, túlkað og kynnt upplýsingar, notað aðgerðaáætlanir þar sem það á við 

 Miðlað samskiptum 

 Unnið betur saman (Eco-schools Scotland, 2012). 

4.6 Lýðheilsa 

Markmið 

 Vekja til umhugsunar hvernig heilsa getur haft áhrif á umhverfið og öfugt. 

 Hvetja skóla til heilbrigðari lífshátta. 

 Skóli sem leggur áherslu á lýðheilsu hefur það að markmiði að efla hreyfingu, bæta 

mataræði og gæði skólans og umhverfi hans, einelti og áhættuna sem tengist 

kynlífi, vímuefnum og loftmengun. 

 

Hæfniviðmið  

Eftir vinnu í Lýðheilsu ættu nemendur að geta:  

 Haft skilning á heilbrigðum og öruggum lífsstíl 

 Valið og tekið ákvarðanir sem hafa áhrif á líf þeirra. 

 Leitað eftir  faglegri ráðgjöf ef þörf krefur 

 Haldið uppi reglulegu endurmati á velferð í skólanum. 

 Safnað, túlkað og kynnt gögn á mismunandi hátt. Nota upplýsinga- og 

samskiptatækni þar sem það á við. (Eco-schools Scotland, 2012). 

4.7  Átthagar 

Markmið 

 Að nemendur fái að kynnast nærumhverfi sínu á sem fjölbreyttastan 

hátt  

 Kynnast bókmenntum, sögum, þulum og ævintýrum er tengjast 

átthögum barnanna. 

 Að börnin fái að sjá og upplifa í máli og myndum lifnaðarhætti sem 

notaðir voru forðum. 

 Auka skilning á breytingum í samfélaginu í tímans rás. 

 Efla umhyggju fyrir fólki, dýrum og umhverfi. 

 Samstarf, lýðræði og jafnrétti 

Hæfniviðmið 

Eftir vinnu í tengslum við átthaga ættu nemendur að geta: 

 Þekkt nærumhverfi sitt betur og geta miðlað þekkingu sinni um það. 

 Haft betri skilning á fornum lifnaðarháttum 

 Haft meiri þekkingu á sögum, ljóðum og öðru sem tengist umhverfi     

þeirra. 

 Sýnt umhyggju og hjálpsemi gagnvart hvort öðru og umhverfi sínu. 

 Unnið saman í hóp og borið virðingu fyrir skoðunum annarra. 

4.8  Landslag 

Markmið 

 Að auka skilning á hvaða áhrif landslag hefur á mannfólk og öfugt 

 Sýna fram á breytingar í landslagi, hvort sem það er af mannavöldum 

eða náttúruvöldum. 

 Auka skilning á náttúruauðlindum 

 Áhrif mannsins á ofnýtingu náttúruauðlinda   

 Að börnin kynnist náttúrunni frá fagurfræðilegu sjónarhorni 

Hæfniviðmið 

Eftir vinnu í tengslum við Landslag ættu nemendur að geta: 

 Þekkt nærumhverfi sitt betur og geta miðlað þekkingu sinni um það 

 Haft betri skilning á breytingum á landslagi, hvort sem það er af 

mannavöldum eða náttúruvöldum 

 Séð náttúruna frá fagurfræðilegu sjónarhorni 

4.9 Loftslagsbreytingar 

Markmið 

 Auka skilning nemenda á áhrifum mannsins á loftslag, s.s. útblástur 

ökutækja 

 Að auka skilning á hvaða áhrif loftslag hefur á menn, dýr og plöntur 

 Að finna leiðir til að bæta loftslag 

 

Hæfniviðmið 

Eftir vinnu í tengslum við Loftslagsbreytingar ættu nemendur að: 

 Hafa betri skilning á áhrifum mannsins á loftslagið 

 Hafa aukna þekkingu á þeim áhrifum sem loftslag hefur á menn, dýr 

og plöntur 

 Þekkja leiðir sem hafa áhrif á bætt loftslag s.s. samgöngur 

 

4.10 Staðardagskrá 21 

Markmið 

 Að leikskólinn hafi áhrif á nærsamfélagið með því að standa vörð um 

náttúru, menningaminjar, opin svæði og líffræðilegan fjölbreytileika. 

 Að leikskólinn hvetji íbúa og stjórnvöld til að spara vatn, ganga vel um 

náttúruna og minnka útblástur ökutækja. 

 Að leikskólinn hvetji íbúa og stjórnvöld til endurvinnslu og endurnýtingar 

 Að leikskólinn hvetji íbúa og stjórnvöld til að bera virðingu fyrir 

fjölbreytileika í samfélaginu. 

Hæfniviðmið 

Eftir vinnu í tengslum við Staðardagskrá 21 ættu nemendur að: 

 Vita að þau geta haft áhrif á samfélagið í kring um sig með fjölbreyttum 

aðgerðum. 

 Þekki ýmsar leiðir til aðgerða sem geta haft áhrif á ábyrgari 

umhverfisvitund íbúa. 

 Skoðanir þeirra skipta máli og að virðing fyrir fjölbreytileika samfélagsins 

skiptir máli fyrir jafnrétti, lýðræði og mannréttindi.  

5. Verkefnasafnið-val á þemaverkefnum 

Verkefnasafnið er tengt þrem af þemum Skóla á grænni grein. Þemun eru vatn, 

átthagar og lýðheilsa.  Þar sem við vinnum báðar í sama leikskólanum og sinnum 

starfi í umhverfismennt, langaði okkur til að gera verkefnasafn sem við gætum nýtt 

okkur. Í nágrenni leikskólans rennur Rangá. Hún gegnir veigamiklu hlutverki fyrir 

Hellu og kemur t.d. allt neysluvatn úr henni. Þá fannst okkur liggja beinast við að 

velja Vatnið sem eitt af þemunum í verkefnasafninu. Eins og fram hefur komið er 

Heklukot í samstarfi við Dvalarheimilið Lund. Þetta samstarf hefur varað í tæpt ár og 

gengið mjög vel. Við viljum þróa það starf enn frekar og völdum við Átthaga sem 

annað þema.  Þar sem Heklukot hefur tekið upp Heilsubók barnsins, fannst okkur 

upplagt að skapa þemaverkefni sem tengjast Lýðheilsu. Verkefnasafninu er ætlað að 

viðhalda þeirri umhverfisstefnu sem sett hefur verið í Heklukoti í tengslum við 

Grænfánann. Verkefnin má þó aðlaga að öðrum leikskólum sem eru að vinna í að 

vera leikskóli á Grænni grein eða vilja vinna markvisst með umhverfimennt og 

menntun til sjálfbærni. Hver skóli getur útfært verkefnin miðað við stefnu og 

möguleika í nærumhverfi sínu. 

6. Hlutverk og markmið verkefnasafnsins 

Það er ýmislegt sem þarf að koma til svo hægt sé að vinna heildstætt og gott 

þemaverkefni. Áhugi kennara skiptir þar höfuðmáli.  Áhugi kennarans ýtir undir 

áhuga barnanna. Með áhugann að vopni eru kennaranum og barnahópnum flestir 

vegir færir. Það er hægt að fara fjölmargar leiðir í þemavinnu. Tækifærin eru nánast 

óendanleg en oft þegar lagt er upp með eitthvað ákveðið þema, getur það breyst á 

leiðinni og orðið að einhverju allt öðru. Þetta fer allt eftir áhuga barnanna. Þau 

verkefni sem verða lögð fram hér á eftir eru hugmyndir okkar  um hvernig nýta má 

ákveðin þemu í Grænfánavinnu og umhverfismennt. Við munum sjálfar leggja upp 

með þessi verkefni í okkar eigin starfi.  Verkefnasafnið sýnir fram á fjölbreytta 

nálgun á hverju þema fyrir sig, fjölbreyttar aðferðir til að auka skilning barnanna á 

efninu svo sem tilraunir, athuganir og leikir. Verkefnin ættu að hjálpa börnunum að 

upplifa og þekkja nærumhverfi sitt betur, auka hæfni til að framkvæma og skapa 

nýja reynslu og virðingu fyrir fjölbreytileika umhverfis og menningar. Lengd hvers 

verkefnis fyrir sig getur tekið misjafnlega langan tíma og oft er hægt að vinna að 

fleiri en einu verkefni í einu, því ákváðum við að tilgreina ekki sérstaklega  ákveðinn 

tíma sem gæti farið í hvert verkefni. Þetta fer að sjálfsögðu eftir áhuga barnanna og 

hvernig sú vinna þróast. Verkefnin eru gerð með grunnþætti Aðalnámskrár að 

leiðarljósi. Þessir grunnþættir eru læsi, sjálfbærni, heilbrigði og velferð, lýðræði og 

mannréttindi, jafnrétti og sköpun. Verkefnin efla einnig og styrkja námsgreinar eins 

og íslensku, landafræði, stærðfræði, náttúrufræði og samfélagsfræði. Hlutverk 

verkefnasafnsins er að leggja til fjölbreytt viðfangsefni og leiðir/vinnubrögð sem 

gera umhverfismenntina árangursríkari þar sem fleiri markmið nást.  

7. Námsmat  

Námsmat eftir hvert þemaverkefni er mikilvægur hluti af því að þróa starfið enn 

frekar. Í námsmati ætti að koma fram hvernig verkefnið gekk, hvað mætti betur fara 

og allar aðrar upplýsingar um ferli verkefnisins. Skráning er mikilvæg til að hægt sé 

að búa til skýrt námsmat sem hægt er að fara eftir og þar ætti að koma fram viðhorf 

barna, foreldra og kennara. Í Aðalnámskrá leikskóla er talað um mat á námi barna 

og velferð barna. Þar segir: „Hver leikskóli á að þróa fjölbreyttar aðferðir við að 

safna, skrá, skipuleggja og greina upplýsingar um þroska barna, nám, vellíðan og 

færni og móta sérstakt vinnulag þar um. Fjalla þarf um vinnulagið í skólanámskrá, 

hafa það aðgengilegt þeim sem málið varða og tengja það innra mati leikskólans 

eftir því sem við á“ (Aðalnámskrá leikskóla, 2011:47). Markmið með námsmati er að 

auka skilning og þekkingu kennara og annars starfsfólks, foreldra og barna um nám, 

þroska og líðan barna, hvort sem það nær yfir allann leikskólann eða er 

einstaklingsmiðað. Matið á að gefa innsýn í starfsemi leikskóla og hvort þeir starfa 

eftir lögum, reglugerðum og Aðalnámskrá leikskóla. Mikilvægt er að matið byggist á 

samvinnu kennara, foreldra og barna og eiga þau að taka þátt og koma með tillögur 

um markmið og leiðir sem best er að fara í leikskólastarfinu. Matið á að efla 

sjálfsmynd barnsins og stuðla að jafnrétti til menntunar. Með þessu lokaverkefni 

fylgja hugmyndir að vinnuplöggum fyrir kennara sem hægt væri að styðjast við í 

þemavinnu. 

8. Samantekt og umræður 

Í gegn um verkefnavinnuna tejlum við okkur hafa aukna þekkingu á menntun til 

sjálfbærni, grunnþáttum og markmiðum Aðalnámskrá leikskóla sem og markmiðum 

og leiðum  Skóla á grænni greinn. Umhverfismennt er fyrsta hugtakið sem við 

veltum fyrir okkur og tengslum þess við sjálfbærni, umhverfisvitund og 

umhverfisfræðslu. Hvernig kennum við börnunum að bera virðingu fyrir umhverfi 

sínu? Okkur er ljóst að með markvissri umhverfismennt aukast líkur á að börn beri 

meiri virðingu og efla nýja hæfni og skilning á umhverfi sínu. Umhverfismennt snýst 

ekki einungis um náttúru og umhverfi heldur líka um sjálfbærni, lýðheilsu, lýðræði 

og jafnrétti. Umhverfismennt er hluti af menntun til sjálfbærni og er byggð á 

sameiginlegum markmiðum og grunnþáttum Aðalnámskrá leikskóla. Í lokaverkefni 

okkar vildum við sýna fram á mikilvægi umhverfismenntar og markmiða Skóla á 

grænni grein í menntun til sjálfbærni. Sálfræðingurinn Howard Gardner lagði 

áherslu á að nám barna færi fram í samhengi og samspili við umhverfi. Gardner er 

þekktur fyrir fjölgreindarkenninguna með meginmarkmið að auka hæfni nemenda í 

einstökum greindum og nota umhverfið til þess. Þessar greindir eiga mikið 

sameiginlegt við grunnþætti Aðalnámskrá leikskóla og eitt af markmiðunum er að 

bera virðingu fyrir fjölbreytileika í samfélaginu. Okkur fannst hugmyndir Hines um 

ábyrga umhverfisvitund vera mjög áhugaverðar en samkvæmt þeim þurfa margir 

þættir að koma til svo einstaklingar öðlist ábyrga umhverfisvitund. Hann leggur 

áherslu á framkvæmd en ekki bara þekkingu á málefninu sem er í samræmi við 

Dewey sem telur að börn læri mest í samspili við umhverfið og í gegnum reynslu 

sína „nám í verki“. Við teljum verkefnið Skóla á grænni grein vera góða leið til að 

styrkja og styðja umhverfismennt í skólasamfélaginu. Einkenni Skóla á grænni grein 

er menntun til ábyrgðar á umhverfinu og eflingar á virðingu í samfélaginu og eru 

þau tengd fjölbreytileika mannlífs, lýðheilsu, jafnrétti og virðingu. Skólar á grænni 

grein eiga sameiginleg markmið með Aðalnámskrá leikskóla og teljum við það vera 

góðan stuðning í vinnu með menntun til sjálfbærni og umhverfismennt. Okkar 

hugmyndir um kjarngóða umhverfismennt er að byggja frá grunni, að hjálpa börnum 

að öðlast betri tengsl við náttúru og samfélag, að sýna börnum fram á fjölbreytileika 

náttúrunnar og samfélagsins, að öðlast væntumþykju og ábyrgð fyrir náttúru og því 

umhverfi sem við búum í. Börn læra í gegn um reynslu og ætti því umhverfismennt 

fyrst og fremst að snúast um að veita þeim tækifæri til þess. Það er í okkar hlutverki 

sem kennara að styðja við börnin og veita þeim innsýn á fjölbreytta möguleika sem 

umhverfi okkar bíður upp á. Við eigum einnig að hvetja börnin til úrlausna á ýmsum 

vandamálum og koma þeim í skilning um að þeirra raddir skipti máli. Margar leiðir 

er hægt að fara í þeim efnum og vildum við byggja verkefnasafnið upp með 

fjölbreyttum hugmyndum og aðferðum sem nýst geta í átt að styrkja leikskóla í 

starfi sínu í tengslum við verkefnið Skólar á grænni grein eða umhverfismennt 

almennt.  Á leikskólanum Heklukoti er unnið fjölbreytt starf í umhverfismennt í 

tengslum við þemu Skóla á grænni grein. Heklukot hefur nú þegar hlotið fyrsta 

Grænfána og viljum við halda góðu og fjölbreyttu starfi áfram. Við teljum að 

verkefnasafnið muni koma til með að ná þeim framtíðarmarkmiðum sem leikskólinn 

hefur sett sér. 

Skilningur okkar á umhverfismennt og menntun til sjálfbærrar þróunar hefur 

aukist við gerð verkefnisins. Að því sögðu má þó alltaf bæta þekkingu sína og er 

verkefnasafnið liður í því. Við teljum að það muni hjálpa okkur að geta unnið 

fagmannlega í okkar starfi, auk þess að það efli þekkingu okkar og ekki síst barnanna 

á þeim þáttum sem teknir verða fyrir. Við verkefnavinnuna vöknuðu hjá okkur ótal 

spurningar sem ekki fæst svarað í þessu verki. Það sem við veltum m.a. fyrir okkur er 

hvernig leikskólasamfélagið gæti haft áhrif á umhverfismál í sveitarfélaginu? Hvernig 

getum við fært þau áhrif út fyrir veggi leikskólans? Hvaða aðferðir væri best að nota 

til að sjá árangur? Við veltum líka fyrir okkur hvort verkefnasafnið gæti verið 

vettvangur fyrir frekara samstarf leikskóla og grunnskóla. Það hefur nú komið á 

daginn að áhugi er fyrir því í grunnskólanum á Hellu og stendur til að þróa það 

samstarf á næsta skólaári. Við erum sáttar við lokaverkefnið okkar og vonumst til 

þess að það geti hjálpað okkur og öðrum í átt að betri og fjölbreyttari 

umhverfismennt. 

9. Lokaorð 

Í þessu lokaverkefni höfum við reynt eftir bestu getu að svara þeirri spurningu sem 

við lögðum upp með í upphafi, hvernig geta leikskólar styrkt verkefni sín og starf  til 

að ná markmiðum Grænfánans í umhverfismennt og útvíkkað og  aukið hæfni 

nemenda sinna á þessu námssviði. Lokaverkefnið er tvískipt, greinargerð og 

þematengt verkefnasafn. Í greinargerðinni fjölluðum við um umhverfismennt og 

menntun til sjálfbærni frá ýmsum sjónarhornum og skoðuðum hugmyndir 

fræðimanna um umhverfið í tengslum við nám barna. Hlutverki og markmiðum 

Skóla á grænni grein voru gerð skil og fengum við góða hjálp frá Landvernd við það. 

Leikskólinn Heklukot spilar stórt hlutverk í greinargerðinni og nýttum við okkur þá 

reynslu sem þaðan er fengin í vinnu tengda Skólum á grænni grein og leiðir sem 

farnar voru til að fá viðurkenninguna Grænfánann. Verkefnasafnið byggir á þrem af 

þemum Skóla á grænni grein, sem eru Vatn, Átthagar og Lýðheilsa. Reynt var eftir 

fremsta megni að hafa verkefnin sem fjölbreyttust með ýmsum nálgunum til að 

auka hæfni og getu barna til að skoða sig sjálf og umhverfið í kring frá hinum ýmsu 

sjónarhornum. Hlutverk verkefnasafnsis er að gera umhverfismennt og menntun til 

sjálfbærni, árangursríkari með grunnþætti Aðalnámskrár og markmið Skóla á grænni 

grein að leiðarljósi. Lokaverkefninu fylgja vinnuplögg fyrir námsmat kennara sem 

hægt er að hafa til hliðsjónar við verkefnavinnu. Það er okkar von að kennarar og 

starfsfólk í leikskólum geti nýtt sér þann efnivið sem við höfum sett saman í þessu 

lokaverkefni. 

Vatn 
Þau þemaverkefni sem við höfum búið til í tengslum við vatnið eru mjög fjölbreytt, 

fyrst og fremst er lögð áhersla á nýtingu vatns og hvernig má sporna við ofnotkun 

þess. Auk þess eru margs konar verkefni sem hægt er að vinna á lengri eða skemmri 

tíma. Markmiðið með þeim öllum er að beina sjónum barnanna að miklvægi 

vatnsins fyrir allar lífverur og án þess gætum við ekki verið til. Verkefnin eru gerð 

með grunnþætti Aðalnámskrár að leiðarljósi. Þessir grunnþættir eru læsi, sjálfbærni, 

heilbrigði og velferð, lýðræði og mannréttindi, jafnrétti og sköpun. Með 

verkefnunum má einnig finna ýmsar tilraunir og vefslóðir sem hægt er að nýta í 

verkefnavinnunni. 

Vatn er mikilvægasta efni jarðar og einnig það útbreiddasta. Án vatns gætu, 

menn, dýr og plöntur ekki lifað. Um 70 % af jörðinni er vatn og er meginhluti þess í 

úthöfum en einnig í stöðuvötnum, ám, jöklum, andrúmslofti, jarðvegi og svo í öllum 

lífverum. Þegar jörðin hlýnar bráðna jöklar og magnast þá uppgufun vatns. 

Vatnsgufa eykst í andrúmsloftinu og skýjamyndun verður meiri. Vatnið er okkur 

nauðsynlegt og nýtum við það á margan hátt, s.s í landbúnaði, iðnaði og við 

samgöngur. Þessi mikla nýting mannsins á vatni hefur skaðað vatnsból, ár og 

stöðuvötn. Það hefur áhrif á allt  líf á jörðinni. Hlutverk okkar sem kennara er að 

fræða börnin um hvaðan vatnið í krananum kemur, að vatnið sé nauðsynlegt öllum 

lífverum á jörðinni, kynna hringrás vatns ýta undir skilning á henni. Það skiptir líka 

miklu máli að börnin öðlist skilning á því að við verðum að fara vel með vatnið og 

gæta að því að við séum ekki að eyða því að óþörfu.  Það þarf ekki að kosta mikil 

fjárútlát að halda utan um þemaverkefni  tengt vatninu. Til að skilja undraverðan 

mátt vatnsins er nauðsynlegt að gera tilraunir með börnunum og hvetja/örva þau til 

umræðna um efnið. Möguleikar vatnsins sem þema eru margir og ætti kennari að 

hlusta vel eftir því sem börnin hafa fram að færa og leyfa þeim að vísa leiðina í 

þemavinnunni.  

1 Hvað er vatn? 
Markmið: Fræða börnin almennt um vatn, notkun þess og mikilvægi fyrir allar 

lífverur í heiminum. Auka hugtakaskilning barnanna á hvað lífverur eru (mannfólk, 

dýr, plöntur). 

Staður: Á deild og úti í náttúrunni  

Árstíð: Vor og sumar 

Aldur og fjöldi barna: 5-6 ára, 6-8 í hóp 

Áhöld: Tölva, tússtafla eða stórt karton, penni, myndavél, blað og skriffæri 

Bækur: Ein jörð fyrir alla, handbók eftir Margréti Júlíu Rafnsdóttir eða aðrar bækur 

með fróðleik um vatn. 

Hæfniviðmið: Taka eftir, koma skoðunum sínum á framfæri, uppgötva, njóta, örva 

forvitni og áhuga, virkja ímyndunarafl. 

Undirbúningur: Finna upplýsingar um vatn og lífverur. 

Framkvæmd: Kennari sýnir börnunum myndir í tölvu eða bókum og útskýrir 

hugtakið vatn. Kennari og börnin búa til hugarkort og skrá niður allt sem börnin vita 

um vatn, notkun þess og mikilvægi í heiminum. 

Úrvinnsla: Börnin búa til stutta sögu um vatn og teikna mynd. Kennari skráir niður 

athugasemdir og hugmyndir fyrir áframhald verkefnisins með vatn. 

Aðrar nálganir: Kennari og börn gera tilraun með setja niður fræ í mold og vökva.  

Vefslóðir: Fræðsluvefur Orkuveitu Reykjavíkur- Vatn : http://fraedsla.or.is/Vatn/  

Allir eiga rétt: http://www1.nams.is/unicef/ 

  

http://www1.nams.is/unicef/

2 Dagleg notkun vatns 
Markmið: Fræða börnin um mikilvægi vatnssparnaðar og hvernig það tengist 

nærumhverfi okkar og framtíðarkynslóðum. Vekja börnin til umhugsunar um 

daglega notkun vatns og hvernig það er notað. 

Staður: Á deild og úti í náttúrunni 

Árstíð: Vor og sumar 

Aldur og fjöldi barna: 5-6 ára, 6-8 í hóp 

Áhöld: Tölva, hugarkort, myndavél, blað og penni 

Bækur: Veður og umhverfi, 2007. Unnur Ólafsdóttir. 

Hæfniviðmið: Taka eftir, koma skoðunum sínum á framfæri, áætlanagerð, 

uppgötva, njóta, örva forvitni og áhuga, virkja ímyndunarafl og leika sér með 

möguleika   samvinna. Að börnin öðlist betri þekkingu á mikilvægi vatnssparnaðar 

Undirbúningur: Kennari finna upplýsingar um vatn og mikilvægi vatnssparnaðar. 

Skipulegja logo keppni og hvetja alla að taka þátt. 

Framkvæmd: Kennari og börnin skoða hugarkort frá fyrsta tímanum og ræða áfram 

um vatn. Börnin koma með hugmyndir hvernig er hægt að spara vatnið. Hvað getum 

við gert? Hvernig notum við vatnið í daglegu lifi. Kennari skráir niður allt sem börnin 

vita um vatnsnotkun og hvernig er hægt að spara því. Kennari fræðir börnin um 

vatnssparnaður og mikilvægi þess. Skoðunarferð um leikskólann. Hvernig er vatn 

notað í leikskólanum? Dæmi: vaskar, klósett, uppþvottavél, þvottavél. Gera áætlun 

um hvernig sé hægt að safna rigningavatni. 

Úrvinnsla: Börnin koma með dæmi um vatnsnotkun og búa til logo „Spara Vatnið“ 

Aðrar nálganir: Gera tilraun með að spara vatnið á deildinni, hlusta á hugmyndir 

barnanna. Hvernig getum við gert það? Nota Logo sem börnin bjuggu til. Safna 

rigningavatni á leikskólalóðinni í vatnstank. Rigningavatnið má svo nota í ýmsum 

leikjum og verkefnum. 

Vefslóð: http://vefir.nams.is/heimurinn/heimurinn/index.html velja Yngsta stig-

vettvangsferðir - vatn. 

  

http://vefir.nams.is/heimurinn/heimurinn/index.html

3 Hvaðan kemur vatnið? 
Markmið: Fræða börnin um hvaðan vatnið kemur. Hvaðan kemur drykkjarvatn?  

Staður: Á deild og úti í nátturunni 

Árstíð: Vor og sumar 

Aldur og fjöldi barna: 5-6 ára, 6-8 í hóp 

Áhöld: tvær krukkur fyrir vatn, ílát undir plöntusýni og skordýr, hugarkort, 

myndavél, blað og penni 

Bækur: Íslenskur fuglavísir eftir Jóhann Óla Hilmarsson, Dulin veröld eftir Guðmund 

Halldórsson ofl., Íslenska plöntuhandbókin eftir Hörð Kristinsson. 

Hæfniviðmið: Taka eftir, koma skoðunum sínum á framfæri, bera saman, meta, lýsa, 

greina, einbeiting, samhæfingar augna og handa. Ígrundun. 

Undirbúningur: Kennari undirbýr gönguferð með börnunum, setur í bakpoka það 

sem til þarf. 

Framkvæmd: Kennari og börnin halda áfram að bæta inn á hugarkortið og ræða 

áfram um vatn. Börnin koma með hugmyndir hvaðan vatnið kemur. Er allt vatn 

drykkjarvatn? Kennari skráir niður allt sem börnin vita um drykkjarvatn og hvaðan 

það kemur. Kennari og börn fara í göngutúr og taka sýni úr á, læk eða sjó. Kennari 

fræðir börnin um drykkarvatn og hvaðan það kemur. Skoða nærumhverfi við 

ána/lækinn/sjóinn. Hvað lifir í þar og í nágrenninu? Fuglar, fiskar, plöntur. Taka 

plöntusýni og skordýr og setja í ílát. 

Úrvinnsla: Börn og kennari bera saman vatn úr krana og vatnsýnið sem tekið var í 

gönguferðinni. Hver er munurinn? Af hverju er munur? Börnin koma með dæmi af 

hverju er ekki allt vatn drykkjarvatn. Börn og kennari skoða og greina nokkur plöntu- 

og skordýrasýni. Gott að nota handbækur eða greiningalykla við þá vinnu.  Munum 

að við sleppum alltaf lifandi skordýrum aftur út í náttúruna þegar við höfum lokið 

við að skoða þau. Hugtök sem gætu komið upp við verkefnavinnuna: lítið, stórt, 

hreint, óhreint o.s.frv. 

Aðrar nálganir: Telja laufblöð og blóm á plöntum. Skoða liti og lögun. 

Vefslóðir: Smádýr á landi: http://www1.nams.is/smadyr/index.php 

Plöntuvefurinn: http://www1.nams.is/flora/index.php 

  

http://www1.nams.is/smadyr/index.php
http://www1.nams.is/flora/index.php

4 Vatnsból/uppspretta 
Markmið: Fræða börnin um orðin uppspretta, vatnsból. Ýta undir skilning hvernig 

vatnið verður drykkjarhæft. 

Staður: Á deild og úti í náttúruni 

Árstíð: Vor og sumar 

Aldur og fjöldi barna: 5-6 ára, 6-8 í hóp 

Áhöld: myndavél, blað og penni 

Bækur: Íslenskur fuglavísir eftir Jóhann Óla Hilmarsson, Dulin veröld eftir Guðmund 

Halldórsson ofl., Íslenska plöntuhandbókin eftir Hörð Kristinsson. 

Hæfniviðmið: Taka eftir, koma skoðunum sínum á framfæri, ígrunda, bera saman, 

meta, lýsa, greina, einbeiting, samhæfingar augna og handa. 

Undirbúningur: Kennari undirbýr gönguferð/rútuferð að vatnsbóli. 

Framkvæmd: Farið er í göngutúr/rútuferð að vatnsbóli/uppsprettu. Skoða og 

fræðast um hvernig vatnið er hreinsað. Athuga hvaða leið fer vatnið svo. Skoða 

dýra- og plöntulíf við vatnsbólið/uppsprettuna. 

Aðrar nálganir: Skoða hvernig er hægt að hreinsa vatn heima/í leikskólanum til að 

geta drukkið það. Dæmi : Sía vatn úr ánni með kaffifilter og sjóða það. Láta það 

kólna. Prófa að smakka. Er vatnið öðruvísi á bragðið en kranavatn? 

Úrvinnsla: Börnin gera líkan af á eða læk í sandkassa, stíflur, vötn ofl.  

Vefslóðir: Yrkja-vefur Námsgagnastofnunar: http://www.yrkja.is/ 

Fræðsluvefur Orkuveitu Reykjavíkur: http://fraedsla.or.is/Vatn/ 

Heimasíða Rauða krossins, von í tæru vatni, myndband: 

http://www1.nams.is/unicef/ 

  

http://www.yrkja.is/
http://fraedsla.or.is/Vatn/
http://www1.nams.is/unicef/

5 Hvert fer vatnið eftir notkun? 
Markmið: Fræða börnin um hvert fer vatnið eftir notkun.  

Staður: Á deild og úti í náttúrunni 

Árstíð: Vor og sumar 

Aldur og fjöldi barna: 5-6 ára, 6-8 í hóp 

Áhöld: myndavél, blað, penni, þakrennubútar, lagnabútar og annað sem þarf til að 

gera vatnsrennibraut.  

Hæfniviðmið: Taka eftir, koma skoðunum sínum á framfæri, ígrunda, bera saman, 

meta, lýsa, greina, einbeiting, stilla saman hug og hönd, rýmisgreind þjálfuð. 

Undirbúningur: Kennari hefur samband við starfsmann áhaldahúss um heimsókn í 

leikskólann. Undirbúningur fyrir gönguferð. 

Framkvæmd: Kennari og börnin skoða hugarkortið og bæta við það. Börnin koma 

með hugmyndir hvert vatnið fer þegar við látum renna úr krana, sturtum niður eða 

hellum í niðurföll. Kennari skrá niður hugmyndir barnanna. Fara í göngutúr og skoða 

niðurföll á umferðargötum. Ganga svo niður að á og finna niðurfallsrörin sem liggja í 

ána. Fer „úrgangs“ vatn í ánna?  

Aðrar nálganir: Börnin gera ýmsar tilraunir til að búa til „útivatnsrennibraut“ úr 

þakrennubútum, lagnabútum og öðru sem hugsanlega er hægt að nota. Hugmynd af 

þessu ferli má sjá HÉR. Rigningavatnið í tanknum notað í verkefninu (ef nægt vatn er 

í honum). Hugtök sem geta komið fram við þessa vinnu eru, hægt, hratt, hátt, lágt 

osfrv. 

Úrvinnsla: heimsókn frá starfsmanni áhaldahússins sem segir börnunum og sýnir 

með myndum hvaða leið vatnið fer og hvert það fer. 

Vefslóðir: Leikskólinn Aðalþing: http://www.adalthing.is/index.php/you-tube-

myndbond/ 

Tilraunir með vatn ofl: http://www.sciencekids.co.nz/experiments.html 

Dr. Mark, tilraunir : http://www.dr-mark.co.uk/ 

  

http://www.adalthing.is/index.php/you-tube-myndbond/
http://www.adalthing.is/index.php/you-tube-myndbond/
http://www.adalthing.is/index.php/you-tube-myndbond/
http://www.sciencekids.co.nz/experiments.html
http://www.dr-mark.co.uk/

6 Hitaveituvatn 
Markmið: Að börnin öðlist skilning á hvaðan heita vatnið kemur og hvernig það er 

notað.  

Staður: Á deildinni og Hitaveitan 

Árstíð: Vor og sumar 

Aldur og fjöldi barna: 5-6 ára, 6-8 í hóp 

Áhöld: Uplýsingatæki (Tölva),  hugarkort. 

Bækur: Ein jörð fyrir alla, handbók eftir Margréti Júlíu Rafnsdóttir. Math& Sience for 

young children eftir Rosalind Charlesworth og Karen K. Lind. 

Aðrar nálganir: Gera tilraun með heitt vatn. Setja kalt vatn í eina fötu, heitt í aðra og 

svo eina tóma. Síðan er volgu vatni blandað í tómu fötuna. Hvað er volgt? Hvernig er 

hægt að fá volgt vatn? 

Hugtök: Heitt, kalt, volgt, blautt, þurrt 

Hæfniviðmið: Taka eftir, koma skoðunum sínum á framfæri, bera saman, lýsa, 

ígrunda, einbeiting,  skynjun. 

Undirbúningur: Kennari undirbýr ferð í Hitaveituna. Prenta út gátlista fyrir öll börn í 

hópnum. 

Framkvæmd: Kennari og börnin skoða hugarkortið og bæta við það. Börnin koma 

með hugmyndir hvaðan heita vatnið kemur. Hvernig notum við heita vatnið? 

Kennari skráir niður athugasemdir barnanna. Gönguferð í Hitaveituna þar sem 

hópurinn fær leiðsögn starfsmanns. 

Úrvinnsla: Börnin fylgjast með notkun hitaveituvatns heima og fylla út meðfylgjandi 

gátlista. Börn fylgjast með hitaveitumæli heima, taka stöðu á honum í upphafi og 

endi könnuninar. Í leikskólanum er hægt að skoða merki á krönum, hvað þýða blái 

og rauði liturinn?  

Vefslóðir: Fræðsluvefur Orkuveitu Reykjavíkur-heitt vatn: 

http://fraedsla.or.is/Vatn/Heittvatn/ 

Fræðsluvefur Orkuveitu Reykjavíkur-gátlisti: 

http://fraedsla.or.is/media/PDF/Vatn_1__Vatn__Vatnsnotkun_heimilisins.pdf 

 

  

http://fraedsla.or.is/Vatn/Heittvatn/
http://fraedsla.or.is/media/PDF/Vatn_1__Vatn__Vatnsnotkun_heimilisins.pdf

7 Úrkoma 
Markmið: Úrkoma. Fræða börn um hvað er úrkoma? Hvaða áhrif hefur úrkoma á 

líf? Mismunandi gerðir úrkomu. 

Staður: Á deild og úti í náttúruni 

Árstíð: Sumar, vetur, vor, haust 

Aldur og fjöldi barna: 5-6 ára, 6-8 í hóp 

Áhöld: Tölva, hugarkort, áhöld til tilrauna. 

Bækur: Veður eftir Unni Ólafsdóttur, Auðvitað bók 3 eftir  Helga Grímsson. 

Hæfniviðmið: taka eftir, koma skoðunum/hugmyndum á framfæri, hlusta á skoðanir 

annarra, bera saman, ígrunda, rannsaka og framkvæma, auka orðaforða og efla 

skynfæri. uppgötva, njóta, örva forvitni og áhuga, virkja ímyndunarafl og leika sér 

með möguleika 

Undirbúningur: Kennari finnur upplýsingar um úrkomuna og undirbúa efni fyrir 

mismunandi tilraunir með vatn. 

Framkvæmd: Kennari útskýrir hugtakið úrkoma og talar um fjölbreyttar 

birtingamyndir úrkomu eins og rigning, snjókoma.....við eigum mörg nöfn yfir 

mismunandi úrkomu og því má auðveldlega leggja inn fjölbreyttan orðaforða, dæmi: 

slydda, súld, úði, þoka, skúrir, haglél... Gott er að gera myndrænt hugarkort til að 

auðvelda skilning barnanna. Hægt er að ræða um hvaða gildi úrkoma hefur fyrir líf á 

jörðinni og útskýra að á sumum stöðum í heiminum er mjög lítil úrkoma eins og t.d. í 

eyðimörkum. Hvað gerist ef það rignir ekki í marga daga eða vikur? Hvernig verður 

gróðurinn?  

Úrvinnsla: Börnin nota hugmyndaflug til að búa til allskonar hljóð sem tengjast veðri 

eins og regnstafir með baunum eða grjónum, búa til „hagél“ með því að hella 

baunum í bala, hlusta eftir hljóðinu. Kennari hlustar eftir hugmyndum barnanna um 

hvernig hljóð er hægt að búa til. 

Aðrar nálganir: Hamskipti vatns: Efni geta skipt um ham. Hamur efnis fer eftir hita 

efnisins. Skoða mismunandi hamskipti vatns. Prófa að búa til klaka, bræða ís, sjóða 

vatn. Tilraun: Hvernig myndast rigning? Heitt vatn sett í skál og plastfilma sett yfir. 

Börn og kennari fylgjast með. Bráðlega fara að myndast dropar á plastfilmunni sem 

hægt væri að kalla rigningu í smækkaðri mynd. Í úrkomu er hægt að fara út með 

nákvæma mælikönnu og láta hana vera úti í ákveðinn tíma. Síðan er hún tekin inn 

og mælt er hvað úrkoman var mikil á þeim tíma sem kannan var úti. 

Vefslóðir: Weatherwizkids, Vedur.is, 

  

http://www.weatherwizkids.com/
http://www.vedur.is/

8 Hringrás vatns 
Markmið: Fræða börnin um hringrásir vatns 

Staður: Á deild og úti í nátturuni 

Árstíð: Sumar, vetur, vor, haust 

Aldur og fjöldi barna: 5-6 ára, 6-8 í hóp 

Áhöld: Tölva, efni fyrir gróðurhús til að fylgjast með hringrásir vatns. Fiskabúr með 

loki, mold, gróður. 

Bækur: Ein jörð fyrir alla, handbók eftir Margréti Júlíu Rafnsdóttir, Veður eftir Unni 

Ólafsdóttur, Komdu og skoðaðu hringrásir eftir Sigrúnu Helgadóttur.  

Hæfniviðmið: Taka eftir, koma skoðunum sínum á framfæri, bera saman, lýsa, 

uppgötva, njóta, örva forvitni og áhuga, virkja ímyndunarafl og leika sér með 

möguleika.  

Undirbúningur: Kennari og börnin safna efni í gróðurhús. Finna staður til að setja 

það níður. 

Framkvæmd: Búa til lítið gróðurhús. : Kennari útskýrir hugtakið hringrás vatns og 

sýnir  börnunum útskýringar á hringrásum vatns á vef Námsgagnastofnunar – 

heimurinn minn – hringrás vatns. Börnin fylgjast með plöntum í gróðurhúsinu, hvað 

gerist ef allt er orðið þurrt? Hvert fór vatnið? Hvað gerist þegar nýbúið er að vökva 

og setja lok á gróðurhúsið? Hvert fer vatnið þá? Hefur birta einhver áhrif á 

gróðurhúsið? 

Úrvinnsla: Börnin fylgjast með gróðurhúsinu og taka þátt í vangaveltum og ýmsum 

tilraunum tengda því. 

Aðrar nálganir: Verkefni með aðrar hringrásir í náttúrunni og niðurbrot efna. Hvað 

endurnýjast og hvað ekki? Hægt er að gera langtíma samanburðartilraun með tveim 

plastfötum. Í aðra má setja „rusl“ sem börnin finna í umhverfinu svo sem plast, dósir 

ofl. Í hina má setja lífrænan úrgang eins og ávaxtakjarna, grænmeti, laufblöð ofl. 

Síðan er lok sett á föturnar. Athuga með reglulegu millibili hvað breytist og skrá 

niður. Gott að hafa myndavél þegar þetta er skoðað. Með tímanum átta börnin sig á 

að „ruslið“ breytist ekki en lífræni úrgangurinn gerir það.  

Vefslóðir: Weatherwizkids upplýsingar um hringrásir og veður: 

http://www.weatherwizkids.com/weather-climate.htm 

 Námsgagnastofnun- Heimurinn minn-hringrás vatns: 

http://vefir.nams.is/heimurinn/heimurinn/index.html 

http://vefir.nams.is/heimurinn/heimurinn/index.html
http://www.weatherwizkids.com/weather-climate.htm
http://www.weatherwizkids.com/weather-climate.htm
http://vefir.nams.is/heimurinn/heimurinn/index.html


  60 

Komdu og skoðaðu: http://nams.is/?pageid=cb2375ff-5904-4f9c-afc3-

ede07387d68f&category=Komdu og skoðaðu, Lífsferlar í náttúrunni: 

http://vefir.nams.is/lifsfer/index.html 

http://vefir.nams.is/lifsfer/index.html

Átthagar  
Aðalnámskrá leikskóla segir: „ Nærumhverfi leikskóla er margbreytilegt og 

mismunandi eftir staðsetningu leikskólans. Náttúran býður upp á fjölbreyttan efnivið 

og margvísleg tækifæri til námsumhverfi sem börn þurfa að fá tækifæri til að 

kynnast og læra af (Aðalnámskrá leikskóla, 2011:40). Mikilvægt er að börn verði læs 

á nærumhverfið sitt og nýti sér þá þekkingu sem þau öðlast til að tileinka sér það 

sem fjarlægara er. En hvað eru átthagar? Samkvæmt íslenskri orðabók merkir orðið: 

heimahagar, æskustöðvar (Íslensk orðabók, 2007: 54). Allir staðir eiga sér einhverja 

sögu, hvort sem það eru munnmælasögur, þjóðsögur eða sannar sögur, bæði úr 

fortíð og nútíð. Sagan er í stöðugri þróun allsstaðar. Ef við setjum nú á okkur 

gleraugu sagnfræðingsins og skoðum nánasta umhverfi leikskólans, er enginn vafi á 

að við finnum eitthvað sem á sér sögu, hvort sem það er örnefi, bygging, staður eða 

jafnvel manneskja sem sagt getur skemmtilegar sögur. Grúsk í gömlum bókum, 

gamlar myndir eða jafnvel sögur af ákveðnum stað í nágrenninu, gætu orðið kveikja 

að frábæru þemaverkefni. Hér á eftir kemur lýsing á þemaverkefnum í tengslum við 

átthagana. Við notuðum nærumhverfi leikskólans og grunnþætti Aðalnámskrár við 

verkefnagerðina tengt þessu þema. 

1 Heimilið mitt 
Markmið: Auka skilning barna á nærumhverfi sínu. Hvað er í nærumhverfi okkar? 

Dæmi: verksmiðjur, banki, gróður, dýr, vatn, fjöll......Þjálfa börnin í að lesa í 

loftmyndir að þau geti áttað sig betur á umhverfi sínu. Það auðveldar þeim líka að 

lesa í götukort. Áttir kynntar fyrir börnunum.  

Staður: Á deild, nágrenni leikskólans 

Árstíð: Vor, sumar, haust, vetur 

Aldur og fjöldi barna: 5-6 ára, 6-8 í hóp 

Áhöld: Karton og tússpenni 

Bækur: Landið, umhverfið og við eftir Ara Trausta Guðmundsson, Götukort eða 

loftmynd af þorpinu/bænum 

Hæfniviðmið: Efla rýmis – og umhverfisgreind. Rata og halda áttum. Uppgötva, 

njóta, örva forvitni og áhuga, virkja ímyndunarafl og leika sér með möguleika. 

Undirbúningur: Kennari aflar upplýsingum og finna góða götukort eða loftmyndir 

passlegar fyrir leikskólabörn. 

Framkvæmd: Kennari útskýrir hugtakið átthagar. Kennarari og börnin búa til 

myndrænt hugarkort og skrá niður allt sem börnin vita um nærumhverfið sitt. 

Kennari og börn skoða saman loftmynd af þorpinu/bænum og hjálpar til við að finna 

hús barnanna. Áttir kynntar til sögunnar og merktar inn á loftmyndina. Götukort 

skoðað og börnin reyna að finna sína götu með aðstoð kennara. Gott er að hafa 

áttavita meðferðis og leiðbeina börnunum um notkun hans. 

Úrvinnsla: Börnin búa til sitt eigið götukort og teikna mynd af heimili sínu og 

fjölskyldu. Kennari aðstoðar ef þarf. 

Aðrar nálganir: Börnin fá hjálp við að taka tímann hvað það tekur þau langan tíma 

að komast úr leikskólanum og heim til sín. Þau sem ganga geta talið hvað það eru 

mörg skref. Skráð niður á blað. 

Hugtök: Átthagar, Vinstri, hægri, fjarlægð, nær, fjær, suður, norður, austur, vestur. 

Vefslóðir: Kortavefsjá Námsgagnastofnunar: http://flashmap2.nams.is/ 

  

http://flashmap2.nams.is/

2 Húsið mitt (framhald) 
Markmið: Að börnin þekki hvar þau búa. Viti hvað heimili er. Skoða götuheiti, 

húsnúmer. Efli sjálfsvitund, grendarvitund, umhverfisvitund og söguvitund. Hvernig 

eru húsin lík/ólík? hvað búa margir í húsinu?   

Staður: Á deild, nágrenni leikskólans 

Árstíð: Vor, sumar, haust, vetur 

Aldur og fjöldi barna: 5-6 ára, 6-8 í hóp 

Áhöld: Myndavél, blað og skriffæri, verðlaus efniviður, skæri. 

Bækur: Bækur um byggingarlist á Íslandi, Nærmiljoet som klasserom, eftir Arne 

Nikolaisen Jordet, 2003. 

Hæfniviðmið: Að börnin verði betur læs á umhverfi sitt, uppgötvi, njóti, örvi forvitni 

og áhuga, virkja ímyndunarafl og leika sér með möguleika. Efla rýmis- og 

umhverfisgreind. 

Undirbúningur: Finna út hvar öll börnin úr hópnum eiga heima og hvernig er best að 

fara í vettvangsferðir þangað.  

Framkvæmd: Kennari og börnin ákveða hvert á að fara fyrst. Búa til kort og merkja 

við hvar heimili barnanna í hópnum eru. Svo er farið i göngutúr og skoðað ákveðin 

hús. Kennari rifja upp götuheiti, númer og áttir. Börnin skoða lögun og form af 

húsum. Taka myndir af húsum sem börnin búa í og götuskiltum. 

Úrvinnsla: Börnin búa til hús úr verðlausum efnivið. Ræða hugtök ferningur, 

þríhyrningur, hringur, parhús, raðhús, einbilishús, blokk.  

Aðrar nálganir: Nota litla trékubba til að flokka og telja eftir lögun og lit. Einnig er 

hægt að nota tangram, börnin búa ti tangram (klippa og raða saman formum). 

Hugtök: Ferningur, þríhyrningur, hringur. Hátt, lágt, breitt, mjótt.   

Vefslóðir: Tangram fyrir börn: http://inevergrewup.net/chinese-tangram-for-kids/  

  

http://inevergrewup.net/chinese-tangram-for-kids/

3 Bærinn minn 
Markmið: Auka skilning barna á nærumhverfi sínu, náttúran í nágrenni leikskólans 

og samfélagið sem við búum í. Læri umferðarreglurnar. Efli málþroska. Efli 

hreyfiþroska og auka úthald. Efli sjálfsvitund, grendarvitund, umhverfisvitund og 

söguvitund 

Staður: Á deild, þorpið/bærinn 

Árstíð: Vor, sumar, haust, vetur 

Aldur og fjöldi barna: 5-6 ára, 6-8 í hóp 

Áhöld: Tölva, tússtafla eða stórt karton, penni, myndavél, blað og skriffæri 

Bækur: The block book, Hirsch, E. 1996. Bækur um þorpið/bærinn.  

Hæfniviðmið: Taka eftir, koma skoðunum sínum á framfæri, hafa frumkvæði, leita 

eftir upplýsingum, efla tjáningu með frásögnum-söguvitund. Að börnin verði betur 

læs á umhverfi sitt. 

Undirbúningur: Upplýsinga aflað um ákveðna staði sem börnin hafa áhuga á að 

skoða betur. Það má t.d. gera með því að virkja samfélagið og fá gesti í heimsókn 

sem geta sagt börnunum sögur og/eða sýnt gamlar myndir. 

Framkvæmd: Kennari og börn gera myndrænt hugtakakort þar sem skoðað er hvað 

er í nágrenni leikskólans. Sem dæmi má nefna: skóli, sundlaug, Rangá, gróður ofl. 

Farið í gönguferðir um þorpið og umhverfið skoðað. Hvaða byggingar sjáum við? 

Hvaða starfsemi er í þessum byggingum? Ganga meðfram Rangá, hvaða sögur 

þekkjum við tengda henni? Hlusta eftir hugmyndum barnanna hvað þau vilja skoða 

betur.  

Úrvinnsla: Í framhaldi af því er hægt að skoða staðinn/bygginguna betur og vinna 

meira með það. Dæmi: börnin hafa áhuga á að skoða pósthúsið betur, kennari 

aðstoðar þau við að útbúa bréf sem þau fara svo með í pósthúsið. Börnin fá að 

skoða hvaða starfsemi fer þar fram undir leiðsögn starfsmanns pósthússins. Síðan 

setja þau bréfin sín í póst. 

Aðrar nálganir: Eftir vettvangsferðir er hægt að vinna með einingakubba. Þá geta 

börnin hjálpast að við að setja upp sína mynd af þorpinu/bænum/byggingum eða 

einhverju sem vakti áhuga þeirra í ferðinni. 

Vefslóðir: Caroline Pratt, City&country : http://cityandcountry.org/about-

us/history/ 

Varstu til í gamla daga? , lokaskýrsla Grundaskóla á Akranesi 

http://www.ki.is/lisalib/getfile.aspx?itemid=7260 

 

http://cityandcountry.org/about-us/history/
http://cityandcountry.org/about-us/history/
http://www.ki.is/lisalib/getfile.aspx?itemid=7260

4 Örnefni og sögur um bæinn okkar  
Markmið: Auka skilning barna á nærumhverfi sínu, sögu og samfélaginu sem við 

búum í.  Læri umferðarreglurnar. Efla málþroska. Efla hreyfiþroska og auka úthald. 

Efla sjálfsvitund, grendarvitund, umhverfisvitund og söguvitund.  

Staður:  Á deild, þorpið/bærinn 

Árstíð: Vor, sumar, haust, vetur 

Aldur og fjöldi barna: 5-6 ára, 6-8 í hóp 

Áhöld: Myndavél, efniviður til brúðu/grímu gerðar. Blað og penni. 

Bækur: Bækur eða aðrar heimildir með þjóðsögum, örnefnum og munnmælasögum 

um bæinn/þorpið. 

Hæfniviðmið: Taka eftir, koma skoðunum sínum á framfæri, hafa frumkvæði, leita 

eftir upplýsingum, efla tjáningu með frásögnum-söguvitund. Að börnin verði betur 

læs á umhverfi sitt og uppgötvi, njóti, örvi forvitni og áhuga, virki ímyndunarafl og 

leiki sér með möguleika. 

Undirbúningur: Kennari aflar upplýsinga um markverða staði í umhverfinu sem 

hægt er að skoða. Upplýsingaöflun felst t.d. í því að skoða bækur og tala við eldri 

borgara sem hafa búið lengi í þorpinu og þekkja sögur tengdar því. 

Framkvæmd: Gönguferð niður að Rangá. Börnunum er sögð sagan af Áakallinum 

sem átti það til að hræða börn frá ánni í gamladaga. Umhverfið í kring um ánna 

skoðað og hugleiðingar um hvort þetta sé sönn saga eða ekki. Hvernig leit Áakallinn 

út? Hvar átti hann heima? Kennari leitar eftir hugmyndum barnanna og skráir niður. 

Úrvinnsla: Börnin búa til sinn eigin Áakall, hér fær hugmyndaflugið að njóta sín og 

um að gera að nota verðlausan efnivið við verkið.  

Aðrar nálganir: Leikræn tjáining. Börnin semja lag eða ljóð um Áakallinn og búa til 

leikrit. Einnig hægt er að búa til búninga, brúður eða grímur. Gera bíómynd um 

Áakallinn. 

Vefslóðir: Grímugerð 

http://www.activityvillage.co.uk/masks_for_kids_to_make.htm 

 

  

http://www.activityvillage.co.uk/masks_for_kids_to_make.htm

5 Fallegi bærinn okkar 
Markmið: Að börnin þekki bærinn sinn og bera virðingu fyrir umhverfi sínu. Læra að 

vera hjálpsöm og meðvituð gagnvart öðrum. Að börnin læri umgangast náttúruna 

og fólkið. Byggja upp vitund um sjálfbærni og jafnrétti gagnvart komandi 

kynslóðum. 

Staður: Á deild, bærinn/þorpið 

Árstíð: Vor og sumar 

Aldur og fjöldi barna: 5-6 ára, 6-8 í hóp 

Áhöld: Tússtafla eða stórt karton, penni, myndavél, blað og skriffæri, mold, fræ, 

vorlaukar, trjáhríslur. 

Bækur: Ruslaskrímslið eftir Dagný Emmu Magnúsdóttur. 1995. Ýmsar bækur um 

ræktun blóma t.d. Stóra garðabókin eftir Ágúst H. Bjarnason, Ræktum sjálf-

grænmeti, ávextir,kryddjurtir og ber eftir Björn Gunnlaugsson. 

Hæfniviðmið: Taka eftir, koma skoðunum sínum á framfæri. Ígrundun á 

vandamálum og lausnum. Nota hugmyndaflugið til að leysa verkefnið. Vinna saman í 

hóp.  

Undirbúningur: Kennari aflar upplýsinga um markverða staði í umhverfinu sem 

hægt er að skoða og bæta og útvegar vorlauka og blómafræ.  

Framkvæmd: Kennari og börn búa til myndrænt hugtakakort um það hvernig hægt 

er að gera bæinn okkar enn fallegri. Kennari hlustar eftir hugmyndum barnanna og 

skráir niður. Gönguferðir um þorpið/bæinn með það að markmiði að  týna upp rusl 

og koma auga á ástæður þess að fólk hendir rusli út í náttúruna. Hvetja til umræðna 

um hvað við getum gert til að fegra bæinn og minnka rusl í umhverfinu. Ruslinu 

safnað saman og það geymt á þurrum stað.  Börnin setja niður vorlauka og eða 

hríslur í bænum og fylgjast með framvindu þeirra. 

Úrvinnsla: Börnin búa til „ljótt“ listaverk úr ruslinu og fá leyfi til að setja það upp á 

opinberum stað í bænum. Hugmyndir barnanna um hversvegna fólk hendir rusli í 

umhverfið eru settar á karton og hafðar með listaverkinu. Þetta hvetur vonandi 

samfélagið til umhugsunar um bætta umgengni.   

Aðrar nálganir: Rækta sumarblóm af ýmsum gerðum og setja niður víða um bæinn. 

Börnin koma sér upp matjurtagarði og leggja rækt við hann með aðstoð kennara. 

Vefslóðir: Ruslgjörningur í Heklukoti: 

http://ry.is/frettir/ruslgj%C3%B6rningur_leiksk%C3%B3labarna_vekur_athygli 

  

http://ry.is/frettir/ruslgj%C3%B6rningur_leiksk%C3%B3labarna_vekur_athygli

6 Það sem ungur nemur, gamall temur 
Markmið: Að börnin njóti margháttaðrar reynslu sem örvar hugmyndaflug og 

skapandi tjáningu. Auka þekkingu á samfélagi, menningu, umhverfi og náttúru. 

Efla hjálpsemi og ábyrgðarkennd gagnvart náttúru, mönnum og málleysingjum. 

Að börnin efli virðingu fyrir sjálfum sér og öðrum einnig sjálfstraust og trú á eigin 

getu. Sýna umhyggju og vináttu í orðum og gjörðum. 

Staður: Á deild og Dvalarheimilið Lundur 

Árstíð: Vor, sumar, haust, vetur 

Aldur og fjöldi barna: 5-6 ára, 6-8 í hóp 

Áhöld: Blöð, litir. 

Bækur: Gersemar og þarfaþing eftir Árna Björnsson, Hlutavelta tímans eftir Árna 

Björnsson og Hrefnu Róbertsdóttur 

Hæfniviðmið: Taka eftir, koma skoðunum sínum á framfæri,listssköpun, hlusta, 

umhyggja, vinátta, leikræn tjáning, að læra og fá hjálp við að setja hugsanir sínar 

niður á blað (t.d. ljóð, saga).  

Undirbúningur: Kennari ræðir við starfsfólk á Lundi og undirbýr í samráði við það 

komu barnanna. Hugmyndir af umgengnisreglum dregnar fram sem gerðar eru svo í 

samráði við börnin. 

Framkvæmd: Kennari ræðir við börnin um vissar reglur sem gilda á Lundi svo sem , 

ganga fallega um, sýna tillitssemi, hlusta og nota inniröddina. Síðan er farið í  

gönguferðir að dvalarheimilinu Lundi. Skoða umhverfið á leiðinni og týna rusl. Þegar 

komið er á Lund eru börnin hvött til að bjóðast til að hjálpa til ef þess þarf. Börnin fá 

að syngja fyrir heimilisfólk og segja frá. Hádegismatur er í boði Lundar og börnin og 

kennari  fá tækifæri að tala saman um hlutina sem börnunum finnst áhugavert. Eftir 

hádegismat er róleg stund og er heimilisfólki velkomið að segja börnunum frá eða 

lesa sögur. Handverkstofa er í boði á þessu dvalarheimili og er heimilisfólk hvatt til 

að sýna eða kenna börnunum sitthvað um gamalt handbragð og jafnvel leyfa 

börnunum að prófa. Með þessu læra börnin ekki einungis um handbragð fyrri tíma, 

heldur eykur það við orðaforða þeirra og frásagnarhæfni.  

Úrvinnsla: Í leikskólanum er hægt að skoða bækur sem tengjast efninu t.d. 

Hlutavelta tímans, þar sem hægt er að skoða fjölmargar myndir. Börnin búa til sögu, 

með hjálp kennara,  sem á að gerast í gamla daga. Hægt er að útfæra söguna á 

mismunandi hátt eins og t.d. með leikriti, ljóði eða myndlist. 

Aðrar nálganir: Kennari sýnir börnunum og kennir þeim nokkra barnaleiki sem 

vinsælir voru áður fyrr. 

Vefslóðir: Gamlir barnaleikir: http://www.thjodminjasafn.is/fraedsla/frodleikur-og-

skemmtun/gamlir-barnaleikir/, Þjóðminjasafn Íslands: 

http://www.thjodminjasafn.is/ 

Komdu og skoðaðu: http://nams.is/?pageid=cb2375ff-5904-4f9c-afc3-

ede07387d68f&category=Komdu og skoðaðu 

  

http://www.thjodminjasafn.is/fraedsla/frodleikur-og-skemmtun/gamlir-barnaleikir/
http://www.thjodminjasafn.is/fraedsla/frodleikur-og-skemmtun/gamlir-barnaleikir/
http://www.thjodminjasafn.is/

7. 100 ára afmæli brúar yfir Rangá 
Markmið: Auka þekkingu á samfélagi, menningu, umhverfi og náttúru. Skoða og 

bera saman myndir frá því í gamladaga og nútímanum. Fræðast um byggingar ferli 

almennt. Koma hugmyndum og skoðunum fram. Auka skilning, orðafar og hugtök 

tengd byggingum og umhverfinu. Efla vinnátu og tillitsemi í hópnum.  

Staður: Á deild, úti í náttúruni 

Árstíð: Vor, sumar, haust, vetur. 

Aldur og fjöldi barna: 5-6 ára, 6-8 í hóp 

Áhöld: Tölva, myndavél, myndir og önnur gögn sem búið er að safna í tenglsum við 

verkefnið. 

Hæfniviðmið: Taka eftir, koma skoðunum sínum á framfæri, leita eftir upplýsingum, 

efla rýmis- og umhverfisgreind. Ýta undir söguvitund. 

Undirbúningur: Kennari aflar upplýsinga í máli og myndum um brúarsmíði yfir 

Rangá. Gott er að leita til þeirra sem hafa rætur sínar að rekja til Hellu eða 

nágrennis.  

Framkvæmd: Gönguferð að gamla brúarstæðinu. Kennari hvetur börnin til að velta 

fyrir sér að þarna hafi einu sinni staðið brú en nú er hún ekki lengur til. Kennari sýnir 

börnunum myndir af brúnni og hugmyndaflug barnanna fær að njóta sín. Eftir þessa 

skoðunarferð er hægt að skoða nýju brúna og ganga undir hana. Ætli það búi 

tröllkall þarna undir? Hvað fara margir bílar yfir brúna? Kennari leyfir börnunum að 

nota ýmindunaraflið og vinnur út frá því. 

Úrvinnsla: Í leikskólanum er hægt að búa til brú úr margskonar efnivið s.s eins og 

einingakubbum. Áhugi barnanna er í fyrirrúmi en kennari getur hvatt þau áfram 

með fjölbreyttum efnivið, myndum og sögum. 

Aðrar nálganir:  Börnin útfæra söguna um geiturnar þrjá á sinn hátt eða aðrar sögur 

sem gætu tengst verkefninu. 

Vefslóðir: Vinna með söguna um geiturnar þrjá: 

http://www.teachpreschool.org/2010/09/billy-goats-gruff-block-play-in-preschool/ 

  

http://www.teachpreschool.org/2010/09/billy-goats-gruff-block-play-in-preschool/

Lýðheilsa 
Aðalnámskrá leikskóla segir: „Heilbrigði byggist á andlegri, líkamlegri og félagslegri 

vellíðan. Það ræðst af flóknu samspili einstaklings, aðstæðna og umhverfis. Allt 

skólastarf þarf að efla heillbrigði og stuðla markvisst að velferð og vellíðan enda 

verja börn og ungmenni stórum hluta dagsins í skóla. Helstu þættir heilbrigðis sem 

leggja þarf áherslu á eru: jákvæð sjálfsmynd, hreyfing, næring, hvíld, andleg 

vellíðan, góð samskipti, öryggi, hreinlæti, kynheilbrigði og skilningur á eigin 

tilfinningum og annarra“ (Aðalnámskrá leikskóla, 2011:21). 

Þegar við skoðum hugtakið lýðheilsa dettur mörgum strax í hug hreyfing og 

mataræði. En hugtakið hefur víðtækari merkingu en það. Lýðheilsa er allt í senn, 

hreyfing, matræði, innri og ytri vellíðan, að hugsa vel um og bera virðingu fyrir 

líkama sínum á allann hátt. Lýðheilsa byggist einnig á góðri félagslegri vellíðan, 

jafnrétti og lýðræðislegri þátttöku. 

Það er mjög mikilvægt fyrir börn að vera meðvituð um líkama sinn og öðlast 

jafnvægi milli líkama og sálar. Örvun og verðskuldað hrós eru lykilatriði í heilbrigðri 

mótun sjálfsmyndar barnsins, rétt eins og matur og drykkur eru nauðsynleg 

líkamlegum þroska. Örvunin þarf að taka mið af getu barns og aðstæðum, rétt 

tímasett og í samræmi við verknað. Leggja þarf áherslu á að uppalendur hlusti og 

taki virkan þátt í lífi barnsins með því að vera samvistum við það og sýna áhuga á því 

sem barnið tekur sér fyrir hendur. 

Í vinnu okkar við gerð þemaverkefna tengt lýðheilsu, höfðum við þau markmið 

heilbrigðis sem Aðalnámskrá leikskóla gefur upp að leiðarljósi. 

1 Ég sjálf/ur 
Markmið: Að börn verði meira meðvituð um sig sjálf. Styrkja jákvæða sjálfsmynd og 

virðingu fyrir sjálfum sér. Að börn læri að ræða um tilfinningar sínar. 

Staður: Á deild 

Árstíð: Vetur, haust, sumar, vor 

Aldur og fjöldi barna: 5-6 ára, 6-8 í hóp 

Áhöld: Myndavél, áhöld og efni til brúðugerðar, afgangar af garni,nálar, tvinni, efni, 

tölur og annað sem börnunum dettur í hug að nota til að skapa sína brúðu. 

Hæfniviðmið: Að leysa úr vandamálum, tjá tilfinningar, þjálfa fínhreyfingar, auka 

orðaforða, vinna saman í hóp, hjálpa öðrum.  

Undirbúningur: Kennari finnur til efnivið til brúðugerðar, sníðir og saumar saman 

grunn af brúðu fyrir barnahópinn. Einnig er hægt að leyfa börnunum mynd af fígúru 

á blað, setja blaðið yfir tvöfalt efni og sauma eftir útlínunum. Síðan er blaðið rifið frá 

og tróð sett inn í fígúruna. 

Framkvæmd: Kennari afhendir börnunum sína brúðu. Hún er andlitslaus og í engum 

fötum. Kennari útskýrir fyrir börnunum að nú ætli börnin að hugsa vel um brúðuna 

og gæða hana persónuleika. Brúðan á að tákna þau sjálf. Þetta verkefni reynir á 

aðstoð kennara við saumaskap og annað sem börnin þurfa hjálp við en einnig er 

æskilegt að  börnin séu hvött til að hjálpa hvert öðru. 

Úrvinnsla: Þegar öll börnin hafa lokið við að gera sína brúðu, er hún kynnt fyrir 

hinum börnunum. Börnin segja frá hvernig brúðunni líður, hvað henni finnst gaman 

og annað sem þeim dettur í hug. Gott er að geyma brúðuna í leikskólanum ef upp 

koma vandamál sem börnin gætu átt erfitt með að leysa úr, þá er hægt að heimfæra 

þau vandamál yfir á brúðuna og þau geta leikið eða lýst tilfinningum hennar. 

Aðrar nálganir: Kennari hvetur börnin til að búa til leikrit með brúðunum. Leikritið 

gæti t.d. fjallað um dagleg vandamál sem börn kljást við eins og að vera skilin 

útundan, skiptast á og deila með öðrum. 

Vefslóðir: Brúðugerð: http://www.daniellesplace.com/html/puppets.html 

http://www.makingfriends.com/puppet_making.htm 

http://www.openculture.com/2010/09/puppet_making_with_jim_henson_a_prime

r.html 

Komdu og skoðaðu líkamann: 

http://vefir.nams.is/komdu/land_og_tjod/i_handradanum_1/land_handrad.html 

http://www.daniellesplace.com/html/puppets.html
http://www.makingfriends.com/puppet_making.htm
http://www.openculture.com/2010/09/puppet_making_with_jim_henson_a_primer.html
http://www.openculture.com/2010/09/puppet_making_with_jim_henson_a_primer.html
http://vefir.nams.is/komdu/land_og_tjod/i_handradanum_1/land_handrad.html

2 Hreyfing í náttúrulegum aðstæðum 
Markmið: Efla hreyfigetu og skynfæri barna í náttúrulegu umhverfi. Nota 

ímyndunaraflið. Í leik með náttúrulegum efnivið. Öðlast meiri reynslu um ýmis 

náttúruleg og veðurfræðileg hugtök t.d. rok, gola, logn, hvassviðri, hart, mjúgt,bratt, 

blautt, kalt, hlýtt.....Tengsl barnanna við umhverfi sitt. Efla sjálfsýmind og 

sjálfstraust. 

Staður: Úti í náttúrunni 

Árstíð: Sumar, vetur, vor, haust 

Aldur og fjöldi barna: 5-6 ára, 6-8 í hóp 

Áhöld: Myndavél, ýmsir hlutir sem gott er að hafa með t.d. stækkunargler, vasaljós,  

Bækur: Allir út í náttúruna eftir Önnu Gínu Aagestad og Júlíönnu Vilhjálmsdóttur 

eða aðrar bækur tengdar útikennslu. 

Hæfniviðmið: Fyrst og fremst að læra að láta sér líða vel í náttúrunni og njóta 

hennar.  Auka líkamlegt og andlegt úthald, samvinna, efla grófhreyfingar, taka eftir, 

hlusta, vinna saman, auka andlega vellíðan í tenglsum við náttúruna. Auka 

rýmisgreind og umhverfisgreind, rata og halda áttum. 

Undirbúningur: Kennari aflar sér upplýsinga um svæði í nágrenni leikskólans sem 

ekki eru manngerð og gefa góða möguleika á fjölbreyttri hreyfingu. Einnig er gott að 

vera búin að skoða hvaða leiki er hægt að fara í með börnunum og miða þá við 

aðstæður. Gaman er að hafa kort og áttavita meðferðis og kynna fyrir börnunum 

hvernig má nota það. 

Framkvæmd: Börn og kennari fara saman í gönguferðir út í náttúruna. Kennari fer 

með börnin á svæði þar sem manngert umhverfi er ekki til staðar t.d. í hraun, 

brekkur, fjöru, móa eða annað umhverfi sem er í nágrenni leikskólans. Börn og 

kennari afmarka svæðið með ósýnilegri girðingu og börnin leika sér fyrir innan hana. 

Hlutverk kennarans er fyrst og fremst að vera til staðar fyrir börnin og leyfa þeim 

sjálfum að uppgötva og njóta náttúrunar. Kennari ýtir undir skilning barnanna á 

ýmsum hugtökum sem tengjast náttúru og veðri, fer allt eftir aðstæðum. 

Úrvinnsla: Ræða við börnin um hvað þau voru að gera í vettvangsferðinni. Hlusta 

eftir hugmyndum um hvað hægt væri að gera næst og koma með tillögur. Ræða um 

hvað þarf að hafa meðferðis og hversvegna. 

Aðrar nálganir: Börnin fara í leiki sem reyna á grófhreyfingar og þol barnanna, 

líkamlegt og andlegt. Til eru margskonar leikir sem hægt er að framkvæma úti í 

náttúrunni (sjá vefslóðir). 

Vefslóðir: Leikjavefurinn: http://www.leikjavefurinn.is/ 

http://www.leikjavefurinn.is/

Skátavefurinn: 

http://www.skatar.is/vefur/default.asp?ItemGroupID=14&ItemID=443 

Útileikir fyrir börn: http://www2.lydheilsustod.is/media/utgefid_efni/Handbok-um-

hreyfingu_net_Kafli10.pdf 

Að leika og læra í náttúrunni: http://netla.khi.is/greinar/2005/022/index.htm 

  

http://www.skatar.is/vefur/default.asp?ItemGroupID=14&ItemID=443
http://www2.lydheilsustod.is/media/utgefid_efni/Handbok-um-hreyfingu_net_Kafli10.pdf
http://www2.lydheilsustod.is/media/utgefid_efni/Handbok-um-hreyfingu_net_Kafli10.pdf
http://netla.khi.is/greinar/2005/022/index.htm

3 Allur matur á að fara..... 

Markmið: Auka skilning barna um hollustu í mataræði. Hvað er holt og gott og hvað 

er ekki. Tengja hollustu saman við áhrif umhverfis á gæði matvara. 

Staður: Á deild og heima við matarborðið 

Árstíð: Vetur, sumar, vor, haust 

Aldur og fjöldi barna: 5-6 ára, 6-8 í hóp 

Áhöld: Myndavél.  

Hæfniviðmið: skilningur á hollu mataræði, hlusta á skoðanir annarra, taka þátt í 

umræðum og láta skoðanir sínar í ljós. Að börn hafi einhvern skilning á áhrifum 

umhverfis á gæði matvara. 

Undirbúningur: Kennari útvegar fræðsluefni frá Lýðheilsustöð: Diskurinn, 

fæðuhringurinn ofl... Kennari býr til gátlista fyrir eina viku og börnin merkja í hvað 

þau borða heima hjá sér. Gott er að hafa gátlistann myndrænan svo hann verði 

auðskiljanlegri fyrir börnin. 

Framkvæmd: Kennari og börn ræða saman við matarborðið um það sem er í matinn 

þann daginn. Hvaðan kemur maturinn t.d. fiskur, mjólk, vatn...? Er alltaf hollt í 

matinn í leikskólanum og heima?  

Úrvinnsla: Kennari sýnir börnum Diskinn sem gefin er út af Lýðheilsustöð, þar sem 

sýnd er auðveld leið að vel samsettri máltíð. Farið yfir gátlista sem börnin fóru með 

heim. Hvað mætti betur fara? 

Aðrar nálganir:  Börnin fá að velja eina máltíð í leikskólanum. Hún þarf að innihalda 

þau viðmið sem gefin eru upp hjá Lýðheilsustöð. Kennari hlustar eftir hugmyndum 

barnanna og skráir niður. Máltíðin er svo ákveðin í samstarfi við matráð. 

Vefslóðir:  

Lýðheilsustöð:  http://www2.lydheilsustod.is/lydheilsustod/ 

Diskurinn: 

http://www2.lydheilsustod.is/media/manneldi/utgefid//NM30395_diskurinn_A4_pl

akat_hires.pdf 

  

http://www2.lydheilsustod.is/lydheilsustod/
http://www2.lydheilsustod.is/media/manneldi/utgefid/NM30395_diskurinn_A4_plakat_hires.pdf
http://www2.lydheilsustod.is/media/manneldi/utgefid/NM30395_diskurinn_A4_plakat_hires.pdf

4 Yoga fyrir leikskólabörn 
Markmið: Efla andlega og líkamlega ró og vellíðan með áherlsu á snertingu. Minnka 

streitu. Stuðla að betra andrúmslofti í leikskólanum á álagstímum 

Staður: Á deild eða úti í náttúrunni 

Árstíð: vetur, sumar, vor, haust 

Aldur og fjöldi barna: 5-6 ára, 6-8 í hóp 

Áhöld: Mottur eða annað sem hægt er að liggja á, fjölbreyttir litir og pappír. 

Bækur: Auður og gamla tréð, jógabók fyrir börn eftir Evu Rún Þorgeirsdóttur og 

Stellu Sigurgeirsdóttur 

Hæfniviðmið: andleg og líkamleg vellíðan, slaka á, vera í tengslum við tilfinningar 

sínar og geta tjáð sig um þær. 

Undirbúningur: kennari finnur einfaldar jógaæfingar sem hægt er að kenna börnum 

og skipuleggur heppilegan tíma fyrir jógastundina. Vert væri að reyna að hafa hana 

á álagstíma til að sjá hvort andrúmsloftið breytist. Finna tónlist við hæfi.  

Framkvæmd: Kennari les söguna um Auði og gamla tréð fyrir börnin. Kennari sýnir 

börnunum nokkrar æfingar sem koma fyrir í bókinni og þau æfa sig með. Með 

tímanum þjálfast börnin meira og verða meðvitaðri um þá vellíðan sem fylgir því að 

gera jógaæfingar. 

Úrvinnsla: Börnin segja frá og sýna þá jógaæfingu sem þeim finnst best að gera. Þau 

ræða um hvaða tilfinningar brjótast um hjá þeim þegar þau stunda jógaæfingar og 

reyna svo að koma þeim á blað með því að teikna þær. Kennari ætti að vera vakandi 

fyrir því hvaða liti börnin nota þegar þau teikna tilfinningar sínar því litir geta sagt 

margt um líðan barnsins. Kennarar meta hvort andrúmsloft á deildinni hefur á 

einhvern hátt breyst eftir að börnin fóru að stunda jóga.  

Aðrar nálganir: Þegar vinna við jógaæfingar er vel á veg komin getur kennari leyft 

barni/börnum að halda utan um eina jógastund. Þá geta þau sýnt hinum börnunum 

þær æfingar sem þeim finnst best að nota. 

Vefslóðir: Jóga möntrur, börn og tónlist: 

http://bornogtonlist.net/index.php?title=J%C3%B3ga-m%C3%B6ntrur 

Barnajóga, lokaverkefni til B.Ed gráðu : 

http://skemman.is/stream/get/1946/808/1397/4/Gerdur_Osk_Handokin.pdf 
  

http://bornogtonlist.net/index.php?title=J%C3%B3ga-m%C3%B6ntrur
http://skemman.is/stream/get/1946/808/1397/4/Gerdur_Osk_Handokin.pdf

5 Jarðskjálftavika 

Markmið: Útskýra fyrir börnunum hvað er jarðskjálfti. Fræða börnin um neyðarleiðir 

þegar jarðskjálfti kemur. Skoða og fræðast um eldfjöllin í nærumhverfi sínu. 

Staður: Á deild og úti í náttúrunni. 

Árstíð: Aldur og fjöldi barna: 5-6 ára, 6-8 í hóp 

Áhöld: Tölva,myndavél 

Bækur: Komdu og skoðaðu Fjöllin eftir Sigrúnu Helgadóttur, 2004. Ástar saga úr 

fjöllunum eftir Guðrúnu Helgadóttur,  Alvar og Alvör gefið út af Almannavörnum 

Hæfniviðmið: Taka eftir, hlusta, koma skoðunum sínum á framfæri. Að börnin afli 

sér upplýsinga. 

Undirbúningur: Kennari finnur upplýsingar um fjöllin í nágrenninu og 

skipuleggurgönguferð ef hægt er. Kennarar og stjórnendur leikskólans skipuleggja 

jarðskjálftaæfingar og fá upplýsingar frá Almannavörnum t.d. Alvar og Alvör. 

Rýmingaráætlun undirbúin fyrir allar deildir leikskólans.  

Framkvæmd: Kennari les Alvar og Alvör og kennir börnunum að krjúpa-skýla-halda. 

Jarðskjálftaæfingar í leikskólanum og börnunum sagt hvað á að gera ef jarðskjálfi 

ríður yfir. Farið yfir neyðarleiðir út úr leikskólanum og hvar á að safnast saman. Ef 

leikskólinn er á þekktu jarðskjálfta og eldfjallasvæði er upplagt að tengja eldfjöll við 

umræðurnar. Hægt er að fara í gönguferð með sjónauka og skoða hvar eldfjöllin 

eru. 

Úrvinnsla: Börnin fara heim með heftið um Alvar og Alvör. Þar eru foreldrar hvattir 

til að búa til  rýmingaráætlun heima og fara yfir hana með börnunum.  

Aðrar nálganir:  Börnin búa til eldfjall með aðstoð kennara 

Vefslóðir: Alvar og Alvör- vefsíða Almannavarna: 

http://almannavarnir.is/displayer.asp?cat_id=85 

Hvernig á að búa til gjósandi eldfjall: http://www.how-things-work-science-

projects.com/make-a-volcano.html 

Komdu og skoðaðu land og þjóð: 

http://vefir.nams.is/komdu/land_og_tjod/i_handradanum_1/land_handrad.html 

  

http://almannavarnir.is/displayer.asp?cat_id=85
http://www.how-things-work-science-projects.com/make-a-volcano.html
http://www.how-things-work-science-projects.com/make-a-volcano.html
http://vefir.nams.is/komdu/land_og_tjod/i_handradanum_1/land_handrad.html

6 Heimsókn frá lögreglunni/til lögreglunnar 

Markmið: Börnin fræðast um mikilvægi hjálma, umferðareglur, notkun bílbelta og 

annað sem við kemur öryggi í umferðinni. 

Staður: Á deild eða á lögreglustöðinni 

Árstíð: Aldur og fjöldi barna: 5-6 ára, 6-8 í hóp 

Áhöld: Myndavél. 

Bækur: Bækurnar um Innipúkann, Númi og höfuðin sjö 

Hæfniviðmið: Hlusta, taka eftir, koma skoðunum sínum á framfæri, leita eftir 

upplýsingum. 

Undirbúningur: Kennari finnur til efni sem hægt er að nota í heimsókninni og /eða 

biður lögregluna um að koma með það námsefni sem hún á. 

Framkvæmd: Kennari getur verið búin að lesa bækur um Innipúkann og Núma í 

samverustundum áður en lögreglan kemur í heimsókn eða farið er til hennar. Það er 

svo eiginlega í samráði við lögreglu hvaða áhersluþætti skal nota í heimsókninni eins 

og t.d. hjálmanotkun og notkun bílbelta. 

Úrvinnsla: Börnin vinna verkefni í tengslum við heimsóknina. Hægt er að nálgast 

ýmis verkefni og tölvuleiki á vefsíðu Umferðarstofu 

Aðrar nálganir: Hægt er að fara í gönguferðir sem hafa það að markmiði að skoða 

umferðarmerki sem og önnur merki sem finnast í umhverfinu. Taka myndir og finna 

svo merkingu þeirra þegar í leikskólann er komið. 

Vefslóðir: Vefur Umferðastofu: http://us.is/  

Umferðamerki: http://www.vegagerdin.is/umferd-og-faerd/umferdarmerki/ 

Innipúkinn í umferðinni: http://www.us.is/id/2680 

Hjálpfús heimsækir leikskólann: 

http://www.redcross.is/page/rki_umumokkur_myndbond 

 

  

http://us.is/
http://www.vegagerdin.is/umferd-og-faerd/umferdarmerki/
http://www.us.is/id/2680
http://www.redcross.is/page/rki_umumokkur_myndbond

7 Tannverndarvika 

Markmið: Fræða börnin um mikilvægi góðrar tannheilsu. Sýna þeim leiðir til að 

viðhalda góðri tannheilsu og þekkja munin hvað er hollt og hvað er ekki. 

Staður: Á deild, Tannlæknir, heima. 

Árstíð: Aldur og fjöldi barna: 5-6 ára, 6-8 í hóp 

Áhöld: Tölva, myndavél. 

Bækur: Karíus og Baktus eftir Thorbjorn Egner (bók, myndband eða geisladiskur). 

Hæfniviðmið: taka eftir, hlusta, segja sínar skoðanir, leita eftir upplýsingum. 

Undirbúningur: Kennari finnur upplýsingar um tannhirðu barna. Prenta út blöðin til 

að lita „Hreinar tennur, heilar tennur“ sem eru á vefsíðu Lýðheilsustöð.is. Heimsókn 

á tannlæknastofu er skipulögð. 

Framkvæmd: Kennari fer með börnin í heimsókn á tannlæknastofu þar sem þau fá 

að prófa að setjast í stólinn. Tannlæknir sýnir þeim þau tæki sem hann notar til að 

laga tennurnar og fræðir þau um mikilvægi góðrar tannheilsu. Börnin eru hvött til að 

spyrja um það sem þau hafa áhuga á að vita.  

Úrvinnsla: Eftir heimsóknina á tannlæknastofuna má vinna ýmis verkefni, lita 

myndir eða jafnvel setja upp leikritið um Karíus og Baktus. Börnin skoða tennunar 

sínar í spegli og telja þær.  

Aðrar nálganir:  Prófa að setja tönn í kókglas og sjá hvað hún er lengi að eyðast upp, 

í framhaldi af því má leiða umræður að því hvers vegna þetta gerist.  

Vefslóðir: Lýðheilsustöð : http://www2.lydheilsustod.is/frettir/tannvernd/nr/3174 

Fræðsluefni fyrir leikskóla um tannvernd: 

http://www2.lydheilsustod.is/fraedsla/fraedsluefni/tannvernd/Kennarahornid/leiks

kolar/ 

Börn og tónlist: http://bornogtonlist.net/index.php?title=Ruggut%C3%B6nn 

Hvernig burstum við tennur barna: http://www.landlaeknir.is/heilsa-og-

lidan/aeviskeid/greinar/grein/item14676/Hvernig-burstum-vid-tennur-barna- 
 

  

http://www2.lydheilsustod.is/frettir/tannvernd/nr/3174
http://www2.lydheilsustod.is/fraedsla/fraedsluefni/tannvernd/Kennarahornid/leikskolar/
http://www2.lydheilsustod.is/fraedsla/fraedsluefni/tannvernd/Kennarahornid/leikskolar/
http://bornogtonlist.net/index.php?title=Ruggut%C3%B6nn
http://www.landlaeknir.is/heilsa-og-lidan/aeviskeid/greinar/grein/item14676/Hvernig-burstum-vid-tennur-barna-
http://www.landlaeknir.is/heilsa-og-lidan/aeviskeid/greinar/grein/item14676/Hvernig-burstum-vid-tennur-barna-

8 Hreinlæti 

Markmið: Fræða börnin um hóflegt hreinlæti. Auka skilning barna um miklivægi 

handþvottar eftir klósettferðir og fyrir og eftir máltíðir. Auka hreinlæti við 

matarborðið og á leikskólanum. 

Staður: Á deild og heima 

Árstíð: Aldur og fjöldi barna: 5-6 ára, 6-8 í hóp 

Áhöld: Tölva, myndavél.  

Bækur: Lata stelpan eftir Artiu Prague, Math and Sience eftir Charlesworth og Lind 

(2010). 

Hæfniviðmið: Kunna að þvo hendurnar vel. Geta gengið frá eftir sig og hjálpa til. 

Undirbúningur: Kennari nálgast eða býr til myndræn spjöld um handþvott og útbýr 

skipulag um dagleg þrif úti og inni. 

Framkvæmd: Kennari les bókina Lata stelpan fyrir börnin. Út frá því er gott að hefja 

umræður um hreinlæti og hlusta eftir hugmyndum barnanna. Kennari sýnir 

börnunum myndrænar leiðbeiningar um hvernig sé best að þvo hendur fyrir og eftir 

máltíðir og líka eftir klósettferðir. Börnin fá að æfa sig með leiðsögn kennara og eru 

hvött til að æfa sig heima undir leiðsögn foreldra. Gæta verður þess að umræðan 

um bakteríur verði ekki of neikvæð, margar bakteríur eru ekki skaðlegar fyrir fólk. 

Úrvinnsla: Börnin taka þátt í daglegum þrifum á deildinni, sópa gólf, þurrka af og 

ganga frá. Gott er að setja upp einhverskonar skipulag úti og inni þar sem allir fá að 

taka þátt í átakinu. 

Aðrar nálganir: Tilraun með tvær kartöflur. Látið börnin skoða á sér hendurnar og 

ræða um hvort þær eru hreinar eða óhreinar. Flysjið kartöflurnar og leyfið einu 

barni sem hefur óhreinar hendur að handfjatla aðra kartöfluna. Síðan er hún sett í 

krukku. Leyfið nú öðru barni með hreinar hendur að handfjatla hina kartöfluna og 

setjið hana síðan í krukku. Fylgist með næstu daga hvort einhverjar breytingar verða 

á kartöflunum og skráið niður. 

Vefslóðir: Leiðbeiningar um handþvott: 

http://www.vinnuvernd.is/handthvottur.php 

Hreinlæti og hreinlætisvenjur: 

http://www.reykjavik.is/Portaldata/1/Resources/leikskolasvid/Hreinlaetisaetlun.pdf 

 

  

http://www.vinnuvernd.is/handthvottur.php
http://www.reykjavik.is/Portaldata/1/Resources/leikskolasvid/Hreinlaetisaetlun.pdf

Fylgiskjal 1 

Matsblað kennara eftir þemaverkefni 

 

Þemaverkefni:_____________________________________dags.:___________ 

Hvað tókst vel? 

____________________________________________________________________ 

____________________________________________________________________

____________________________________________________________________

____________________________________________________________________ 

Hvers vegna? 

____________________________________________________________________

____________________________________________________________________

____________________________________________________________________ 

Hvað væri hægt að gera betur? 

____________________________________________________________________ 

____________________________________________________________________

____________________________________________________________________ 

Hvers vegna? 

____________________________________________________________________

____________________________________________________________________

____________________________________________________________________ 

Hvað hefur áunnist við verkefnavinnuna?  

____________________________________________________________________

____________________________________________________________________

____________________________________________________________________

____________________________________________________________________ 

Undirskrift kennara:________________________________________________ 

Fylgiskjal 2 

Skráning kennara  

 

Þemaverkefni:_____________________________________dags.:___________ 

Hvað var gert? 

____________________________________________________________________

____________________________________________________________________

____________________________________________________________________

____________________________________________________________________ 

____________________________________________________________________ 

Undirbúningur, framkvæmd og 

efniviður:____________________________________________________________

____________________________________________________________________

____________________________________________________________________

____________________________________________________________________ 

____________________________________________________________________ 

Fjöldi barna og staðsetning: 

__________________________________________________ 

Hvernig gekk? 

____________________________________________________________________

____________________________________________________________________

____________________________________________________________________ 

Ábendingar fyrir næsta tíma: 

____________________________________________________________________

____________________________________________________________________

____________________________________________________________________ 

Undirskrift kennara:________________________________________________ 

 Fylgiskjal 3 

Skráning kennara 

Þemaverkefni:_____________________________________dags.:___________ 

Skráningar á vettvangi 

____________________________________________________________________

____________________________________________________________________

____________________________________________________________________

____________________________________________________________________

____________________________________________________________________

____________________________________________________________________

____________________________________________________________________

____________________________________________________________________

____________________________________________________________________

____________________________________________________________________ 

____________________________________________________________________

____________________________________________________________________

____________________________________________________________________

____________________________________________________________________ 

Athugasemdir: 

____________________________________________________________________

____________________________________________________________________

____________________________________________________________________ 

Úrvinnsla_____________________________________________________________

____________________________________________________________________

____________________________________________________________________

____________________________________________________________________

____________________________________________________________________ 

Undirskrift kennara ________________________________________________ 

Fylgiskjal 4 

Þemaverkefni- tengsl við grunnþætti Aðalnámskrár leikskóla 

Þetta skjal er hjálpargagn fyrir kennara til að skipuleggja þemaverkefni í 

tengslum við Aðalnámskrá leikskóla. Með því að nota skjalið geta kennarar áttað sig 

betur á mikilvægi grunnþáttana og hvernig má flétta þá saman við einstaka 

þemaverkefni. Eftir að þemaverkefninu lýkur metur kennari hvernig til tókst og 

hvaða grunnþættir voru hafðir að leiðarljósi við verkefnavinnuna. Kennari ígrundar 

síðan hvað mætti betur fara og hverju er hægt að skerpa á í framhaldinu. 

 

Þemaverkefni:_______________________________ Dags.____________________ 

 

Læsi:________________________________________________________________

____________________________________________________________________

____________________________________________________________________

____________________________________________________________________

____________________________________________________________________

____________________________________________________________________ 

Sjálfbærni:___________________________________________________________

____________________________________________________________________

____________________________________________________________________

____________________________________________________________________

____________________________________________________________________

____________________________________________________________________ 

Heilbrigði og velferð: 

____________________________________________________________________

____________________________________________________________________

____________________________________________________________________

____________________________________________________________________

____________________________________________________________________

____________________________________________________________________ 

Lýðræði og mannréttindi: 

____________________________________________________________________

____________________________________________________________________

____________________________________________________________________

____________________________________________________________________

____________________________________________________________________

____________________________________________________________________ 

Jafnrétti: 

____________________________________________________________________

____________________________________________________________________

____________________________________________________________________

____________________________________________________________________

____________________________________________________________________

____________________________________________________________________ 

Sköpun: 

____________________________________________________________________

____________________________________________________________________

____________________________________________________________________ 

____________________________________________________________________

____________________________________________________________________ 

Mat kennara á tengingu við grunnþætti og hugmyndir um framhald á 

þemaverkefninu:______________________________________________________

____________________________________________________________________

____________________________________________________________________

____________________________________________________________________

____________________________________________________________________

____________________________________________________________________

____________________________________________________________________

____________________________________________________________________

____________________________________________________________________ 

 

Undirskrift kennara:____________________________________________________ 


